
Nýr forseti ASÍ
Finnbjörn A. Hermannsson er nýr forseti Alþýðusambandsins.  

Ætlaði að hætta í félagsmálum en svaraði kallinu og er nú sestur í forsetastól.



FRÆÐSLA 
OG ÞJÓNUSTA 

Hugaðu að þinni símenntun á www.idan.is
 

Iðan fræðslusetur býður upp á námskeið sem eru einstök
í sinni röð. Þar má nefna hönnun, málmsuðu og stjórnun
og stýringu ýmiss konar vélbúnaðar. Sérsniðin fyrirtækja-
námskeið og ráðgjöf er einnig í boði.
 

fyrir fagfólk í iðnaði
.:



„Byrjaði með
Birtu um leið og
ég fór að vinna“

FJÁRFESTU Í ÞÉR

birta.is

28
Prófaði margt og reyndi

Snæfríður Einarsdóttir varð að segja sig frá 
stjórnarsetu í VM. Hún hefur tekið við nýju starfi 
hjá Eimskip. Þar er hún áhafnarstjóri. Segir að  
helst vanti vélstjóra.

Vestmannaeyjar

Innlit í Vélsmiðjuna Þór sem meðal 
annars framleiðir Sigmundgálgann. 
Vélsmiðjan hefur verið starfandi í 
áratugi, en alltaf á sama stað.

Nýr forseti ASÍ

Finnbjörn Aðalvíkingur 
Hermannsson er nýr forseti 
Alþýðusambands Íslands. Hann 
hefur mikla reynslu í störfum fyrir 
stéttarfélög.

Enn er ósamið við sjómenn

Guðmundur Helgi Þórarinsson fer 
yfir stöðuna í kjaraviðræðunum. 
Guðmundur er ósáttur við hversu 
illa gengur að ná samningum fyrir 
vélstjóra á sjó.34

Tímarit VM

Útgefandi: VM

Ábyrgðarmaður: 

Guðmundur Helgi Þórarinsson

Ritstjóri: Sigurjón M. Egilsson

Prentun: Prentmet Oddi

VM - Félag vélstjóra 

og málmtæknimanna

Stórhöfða 29

110 Reykjavík

Sími: 575 9800 

Fax: 575 9809

Heimasíða: www.vm.is

Netfang: vm@vm.is

Skiptiborðið er opið:

mánudaga til fimmtudaga frá kl. 9-16 

og föstudaga frá kl. 9-15

Skrifstofan er opin mánudaga -  

fimmtudaga frá kl. 8-16 

og föstudaga frá kl. 8-15

Stjórn VM skipa:

Guðmundur Helgi Þórarinsson, formaður

Sigurður Gunnar Benediktsson, varaformaður

Agnar Ólafsson

Einar Sveinn Kristjánsson

Helgi Már Sigurgeirsson

Kristmundur Skarphéðinsson

Pétur Freyr Jónsson

Símon Guðvarður Jónsson

Tinna Magnúsdóttir



Traustur félagi
í sjávarútvegi
Skeljungur hefur þjónað sjávarútveginum og smábáta- 
eigendum í tugi ára. Skeljungur óskar sjómönnum og 
fjölskyldum þeirra til hamingju með daginn.

Skeljungur.iS  |  Skútuvogi 1



6   t í m a r i t  V M  -  j ú n í  2 0 2 3

Sú var tíðin að það var útgerð í öllum bæjum og 
þorpum hringinn í kringum landið. Allir höfðu 
tengingu við sjávarútveginn og sjómenn voru hetjur 
hafsins sem drógu björg í bú. Það er af sem áður 
var. Bátarnir eru færri, stærri og afkastameiri líkt 
og útgerðirnar sjálfar. Excel-útreikningar ráða för 
og allt snýst um að hámarka gróðann. Mannlegi 
hlutinn, sjarminn við veiðarnar, er horfinn.

Kjarasamningar sjómanna og SFS runnu síðast 
út 1. október 2019. Að vísu skrifuðu öll stéttar- 
félög sjómanna undir nýjan kjarasamning   
9. febrúar síðastliðinn, þar sem félögin töldu ekki 
lengra komist án átaka. Það er skemmst frá því að 
segja að að öll félögin, ef Félag skipstjórnarmanna 
eru undanskilin, felldu samninginn. Það er  
ótrúlegt að útgerðarmenn, sem margir hverjir reka 
fyrirtæki sem skila miklum arði ár frá ári, geti 
ekki náð sáttum við sjómenn sína, þá starfsmenn 
sem afla verðmætanna.

Hagnaður útgerðarfélaga fer hækkandi ár frá 
ári. Á síðasta ári nam rekstrarhagnaður Brims  
fyrir afskriftir og fjármagnsliði (EBITDA hagnað-
ur) ígildi 17 milljörðum króna. Hann jókst um 
rúm 25% á milli ára. Þá nam hagnaður Síldar-
vinnslunnar á síðasta ári um 10,2 milljörðum 
króna. Eigið fé samstæðunnar var í lok árs 83 
milljarðar króna. Gunnþór Ingvason, forstjóri 
Síldarvinnslunnar, hefur látið hafa eftir sér að 
árið 2022 sé besta rekstrarár í sögu Síldarvinnsl-
unnar. Árið hafi einkennst af góðum gangi í 
veiðum og vinnslu.

Það eru ekki bara stóru sjávarútvegsfyrirtækin  
sem skila góðum hagnaði. Loðnuvinnslan á 
Fáskrúðsfirði hefur aldrei skilað meiri hagnaði en 
í fyrra; þremur og hálfum milljarði króna. Það er 
langbesta rekstrarár fyrirtækisins.

Það er skammarlegt að þrátt fyrir allt þetta 
treysti útgerðarmenn sér ekki til að semja við sjó-
menn. Ég skora á útgerðarmenn að leggja sig fram 
við að ná samningum við þessa lykilstarfsmenn 
sína. Það er nóg til.

Guðmundur Helgi Þórarinsson, 
formaður VM

Samningslausir sjómenn

L e i ða r i



Fást hjá Rubix.

rubix.is / Dalvegur 32a / Kópavogi / s: 522 6262

Wynn skipaþurrkur
Rómuð gæði

Ný skýrsla sýnir versnandi hag launafólks

fréttir

n Tæplega helmingur vinnandi fólks á Íslandi nær varla 
endum saman. Könnun í fyrra sýndi að þá var hlutfallið um 
þriðjungur. Þetta er á meðal þess sem fram kemur í nýrri 
skýrslu Vörðu – Rannsóknarstofnunar vinnumarkaðarins. 
Skýrslan leiðir í ljós slæma andlega heilsu einstæðra mæðra 
og versnandi hag launafólks. Ljóst er að þeim sem ná vart 
endum saman hefur fjölgað mikið á einu ári. Í skýrslunni er 
bent á að húsnæðiskostnaður íþyngi leigjendum og ungu fólki. 
Almennt gefur skýrslan til kynna versnandi hag vinnandi fólks 
í landinu. Samkvæmt rannsókninni býr tæplega fjórðungur 

einstæðra foreldra við efnislegan skort og allt að þriðjungur 
þeirra getur ekki greitt kostnað vegna félagslífs barna sinna. 
Um það bil helmingur einstæðra foreldra gæti ekki staðið undir 
óvæntum 80.000 kr. útgjöldum án þess að taka lán. Staða 
innflytjenda mælist markvert verri en innfæddra Íslendinga 
þriðja árið í röð. Rannsóknin náði til félaga í aðildarfélögum 
Alþýðusambands Íslands (ASÍ) og BSRB – heildarsamtaka 
stéttafélaga starfsmanna í almannaþjónustu. Þetta er þriðja 
árið í röð sem könnun á lífsskilyrðum launafólks er gerð og 
hefur fjöldi svara aldrei verið meiri en nú.

n Fiskistofa hefur opnað 
nýjan og afar gagnlegan vef um 
framvindu veiða í íslenskri lögsögu. 
Vinna við vefinn hefur að sögn 
stofnunarinnar staðið yfir lengi. Fram kemur í frétt á vef 
Fiskistofu að á síðunum sé leitast til að birta gögn Fiskistofu 
með aðgengilegum og skýrum hætti þannig að auðvelt verði 
að sækja gögn til að búa til skýrslur eða vinna áfram. Hægt er 

að fara inn á gagnasíðurnar á forsíðu vefs 
Fiskistofu. Óhætt er að segja að vefurinn 
bylti upplýsingagjöf stofnunarinnar til 
almennings og útgerða. „Gagnasíðurnar 

eru enn í þróun og mun Fiskitstofa leitast við að auka 
þjónustu við notendur með því að auka birtingu gagna á 
næstu misserum. Fiskistofa vonar að nýjar gagnasíður verði 
notendun til gagns og gamans. 

Nýr gagnavefur gjörbyltir upplýsingagjöf



www.hd.is

Í tilefni sjómannadags 
óskum við sjómönnum 
og fjölskyldum þeirra 
innilega til hamingju 
með daginn.
HD hefur ávallt haft sterka tengingu við 
íslenskan sjávarútveg. Endurnýjun og 
tæknivæðing fiskiskipaflotans sem og vaxandi 
umsvif í fiskeldi kalla á fjölbreyttari 
viðhaldsþjónustu en áður, þjónustu eins og 
sívöktun vélbúnaðar, ástandsgreiningar sem og 
almenna viðhaldsþjónustu.
HD útvegar vélbúnað, dælur og tæknilega 
þjónustu fyrir sjávarútveg og fiskeldi.



1 0   t í m a r i t  V M  -  j ú n í  2 0 2 3

Aðalfundur VM var haldinn föstu-
daginn 31. mars síðastliðinn.  
Á dagskrá fundarins voru hefð-
bundin aðalfundarstörf; kosið var í 
nefndir og stjórnir sjóða, árskýrsla 
var lögð fram og ársreikningur, svo 
nokkuð sé nefnt. Breytingar voru 
gerðar á reglugerð sjúkrasjóðs.

Á fundinum voru þrír félags-
menn sæmdir gullmerki félags-
ins; Reinhold Richter, Steingrím-
ur Viðar Haraldsson og Halldór 
Arnar Guðmundsson.

Í ávarpi til stjórnar fór Guð-
mundur Helgi Þórarinsson, 
formaður félagsins, um víðan 
völl. Hann rakti samfélagslegar 
hremmingar undanfarinna ára, 
sem reynst hafa heimsbyggðinni 
þungbær. Kjaramál voru áberandi 

aðalfundur vm

Vel heppnaður aðalfundur
- Þrír voru sæmdir gullmerki félagsins

í ávarpi formanns, enda veiga-
mikill þáttur í starfi félagsins 
– ekki síst undanfarin misseri. 
Guðmundur rakti í ávarpi sínu 
að samningurinn við SA hafi 
átt að tryggja verðbólgu, stuðla 
að stöðugleika og gera það að 
verkum að ekki þyrfti að hækka 
stýrivexti frekar. „Þegar þetta 
er ritað er ljóst að þau markmið 
hafa ekki náðst. Hagtölur sýna að 
á seinni hluta samningstímabils-
ins munu félagsmenn verða fyrir 
kaupmáttarrýrnun; rýrnun sem 
við þurfum að sækja í næstu 
samningum.”

Reinhold Richter, Steingrímur Viðar Haraldsson og Halldór Arnar Guðmundsson voru sæmdir gullmerki félagsins.

Frá aðalfundinum.

Hagtölur sýna að á 
seinni hluta samnings-
tímabilsins munu félags-
menn verða fyrir kaup-
máttarrýrnun; rýrnun 
sem við þurfum að sækja 
í næstu samningum.

Hann sagði enn fremur að sú 
niðurstaða væri mikil vonbrigði. 
Launafólk væri eini hópurinn, 
að því er virtist, sem lagt hafi sín 
lóð á vogaskálar stöðugleikans. 
Hagnaður flestra fyrirtækja hafi 
sjaldan eða aldrei verið meiri, 
sama hvort um væri að ræða fyr-
irtæki á dagvörumarkaði, banka, 
olíufélög eða útgerðir.

„Fyrirtæki á þessum mörkuð-
um hafa ýtt undir verðbólguna 
með  verðhækkunum, þvert á 

Við erum gríðarlega stolt af þeim 
árangri sem hefur náðst síðan 
samstarfið hófst og þeirri þjón-
ustu sem við höfum veitt félags-
mönnum. Starfsfólk Fagfélaganna, 
sem hefur staðið í framlínu 
þessarar samvinnu og leitt.

aðalfundur vm

aðalfundur vm

fyrirheit um að sýna samfélags-
lega ábyrgð. Þannig hefur til 
dæmis komið fram að álagning 
olíufélaganna hefur rúmlega 

tvöfaldast frá því í maí sl. Álagn-
ing hefur farið úr 30 kr. á lítra í 
70 kr. á lítra. Er þetta eðlilegt?” 
spurði hann.

Guðmundur ræddi einnig 
persónulegar deilur innan ASÍ 
og í því sambandi mikilvægi 
þess að launafólk gangi í takt. 

Héðinn sendir sjómönnum og 
fjölskyldum þeirra kærar kveðjur 
í tilefni sjómannadagsins

aðalfundur vm

Hann fór líka yfir breytingar inn-
an Húss fagfélaganna og harmaði 
að FIT hefði nýverið sagt sig frá 
samstarfinu. Iðnaðarmenn eigi 
svo mörg sameiginleg hagsmuna-
mál og verði sterkari ef þeir vinni 
saman. „Við erum gríðarlega stolt 

af þeim árangri sem hefur náðst 
síðan samstarfið hófst og þeirri 
þjónustu sem við höfum veitt fé-
lagsmönnum. Starfsfólk Fagfélag-
anna, sem hefur staðið í framlínu 
þessarar samvinnu og leitt,” sagði 
hann meðal annars.

Sérhönnuð sjómannamappa
Atvinnuskírteini og önnur gögn á vísum stað

Múlalundur Vinnustofa SÍBS
Reykjalundur | 270 Mosfellsbær

Sími 562 8500
www.mulalundur.is

Tilvalin gjöf til sjómanna, starfsfólks eða útskriftarnema!
Við bjóðum áletrun með nafni sjómanns og útgerðar.

Óskum sjómönnum, og landsmönnum öllum, 
heilla á sjómannadeginum
Óskum sjómönnum, og landsmönnum öllum, 
heilla á sjómannadeginum
Óskum sjómönnum, og landsmönnum öllum, 
heilla á sjómannadeginum
Óskum sjómönnum, og landsmönnum öllum, 
heilla á sjómannadeginum

Óskum sjómönnum, og landsmönnum öllum, 
heilla á sjómannadeginum

PORT OF HAFNARFJORDUR

v i ð tal

Ólga og óeining hefur verið áber-
andi í verkalýðsbaráttunni. Nægir 
þar að nefna deilur milli Eflingar 
og Starfsgreinasambandsins. 
Kannski er réttara að segja milli 
Sólveigar Önnu formanns Eflingar 
og Vilhjálms Birgissonar formanns 
Starfsgreinasambandsins. Búið 
er að kjósa nýja forystu í Alþýðu- 
sambandinu. Telur þú að það 
dugi til að slá á það ósætti sem 
hefur verið fyrir allra augum?

„Ósættið snýst um leiðir. 
Hvaða leiðir á að fara. Staðan er 
erfið. Verðbólgan setur mark sitt 
á allt. Fólk er í miklum vanda. 
Ekki síst þau sem hafa nýlega 
keypt sér sína fyrstu íbúð. Fólk á 

lægri launum hafa komist áfram 
með dugnaði og hörku. Nú er 
búið að setja fótinn fyrir þetta 
fólk og hluti þeirra mun því mið-

ur missa sínar íbúðir. Afborganir 
lána hafa hækkað það mikið og 
sumt fólk mun ekki ráða við þær. 
Þegar staðan er svona alvarleg 
myndast ágreiningur um hvað 
sé best að gera. Starfsgreinsam-
bandið reið á vaðið, án Eflingar, 
síðan sömdum við ásamt versl-
unarmönnum. Studdum hvert 
annað í þessari baráttu. Við 
vorum samt ekki bundin hvert 
öðru. Hækkanir í þeim samning-
um gátu verið mismunandi þrátt 
fyrir „samflot“.

Í ljós kom að Efling var með 
aðrar nálgarnir og aðrar kröfur. 
Þau fengu sitt í gegn eftir verk-
föll.

Alþingi þarfnast okkar fólks
Guðmundur Helgi Þórarinsson, formaður VM:

6,75 prósent hækkunin 
kemur ofan á alla taxta 
með hámarki. Sem þýðir 
að sá sem er með laun upp 
á 975 þúsund hann fær ekki 
prósentuhækkun, heldur 
hækkar um 66 þúsund. 



„Nú stöndum við frammi fyrir 
mikilli verðbólgu sem fer eins og 
sinueldur um allt. Lánin hækka 
og afborganirnar. Fólk jafnvel 
bugast. Staðan er orðin þannig 
í samfélaginu að við þurfum 
þjóðarsátt. Mitt mat er að við 
ráðum ekki við það ástand sem er 
uppi, með samningum atvinnu-
rekenda og launafólks. Það sýndi 
sig við þjóðarsáttina frægu, þegar 
Ásmundur Stefánsson og Einar 
Oddur Kristjánsson leiddu þá 
samninga, og ríkið kom þar inn 
í líka, og til að vinna bug á verð-
bólgunni þurfum við öll að taka 
saman höndum og öll verða að 
leggja eitthvað að mörkum.

Það er hagvöxtur í þjóðfélaginu 
og sama tíma má ekki semja við 
launafólk. Sem segir okkur að 
hagvöxturinn endar í vösum 
atvinnurekenda. Nú þurfum 

við öll að koma að borðinu. Það 
gengur ekki að launafólk eitt eigi 
að axla byrðarnar þegar á móti 
blæs. Ríkið og sveitarfélögin 
verða að vera með. Svo eru það 
húsnæðismálin. Um þau verðum 
við að ná sátt. Aldrei áður hefur 
svo margt fólk flutt til landsins 
og nú. Sigmundur Davíð Gunn-
laugsson, sagði á þingi, að fyrir 
hvern fæddan Íslending flytja 
fimmtán erlendir ríkisborgarar til 
landsins. Allt þetta fólk þarf ein-
hvers staðar að búa. Það vantar 
íbúðir. Ef við eigum að vinna 
okkur út úr þessu verðum við öll 
að taka á þessum málum. Ríkið, 
sveitarfélög, stéttarfélögin og at-

v i ð tal

Ég er viss um að 
Finnbjörn er rétti 
maðurinn til að keyra 
okkur að sátt. Það  
breytir því ekki að við 
verðum öll að leggja 
okkar að mörkum.

vinnurekendur. Öðruvísi verður 
þetta ekki leyst.

Ólgan sem var innan ASÍ 
og þingi þess var frestað í 
haust og var svo framhaldið í vor. 
Ég held að okkur hafi lukkast að 
stilla saman strengina. Við erum 
komin með nýja forystu. Það er 
kominn nýr forseti ASÍ, Finn-
björn A. Hermannsson. Hann 
hefur langa reynslu, hefur starfað 
innan hreyfingarinnar í langan 
tíma, í áratugi, og hefur því mikla 
reynslu af þessum málum. Ég er 
viss um að hann er rétti maðurinn 
til að keyra okkur að sátt. Það 
breytir því ekki að við verðum öll 
að leggja okkar að mörkum.  Við 
verðum að byggja meira og þá á 
hagstæðu verði. Ekki er við það 
unandi að vextir séu svo háir að 
fólk ráði ekki við greiðslurnar. 
Sem renna svo til bankanna.“

Guðmundur leggur áherslu á 
orð sín. Og er mikið niðri fyrir.

„Nú er byrjað aftur að bjóða 
starfsfólki í árshátíðarferðir 
hingað og þangað um Evrópu. 
Íslenskir skemmtikraftar eru svo 
ráðnir og fljúga milli landa til að 
troða upp á árshátíðunum. Meira 
að segja Skatturinn fór í góða 
ferð með sitt starfsfólk, maka og 
skemmtikrafta. Ég fæ ekki betur 
séð að flestir geti leyft sér þetta 
á meðan fólk ræður ekki við að 
halda íbúðunum sínum. Sökum 

þess hversu afborganir og vextir 
vega þungt.“

Guðmundur, mér virðist sem 
umræða um nýja þjóðarsátt hafi 
oft komið upp. Og ekkert gerst. 
Má vera að stéttarfélögin þurfi 
meira svo þau nái allra eyrum. 
Leita til fortíðar og til dæmis hafa 
fulltrúa á Alþingi.    

„Það hefur myndast góður 
hljómgrunnur milli BSRB og 
ASÍ. Hvoru tveggja eru fjölda-
hreyfingar. Ef við ætlum að láta 
þetta ganga upp þá þurfum við 
fólk úr þessum hreyfingum inn á 
Alþingi. Þó ekki væri til annars 
en að verja öll þau loforð sem við 
fáum frá ríkisstjórn og Alþingi. 
Svo ég tali aftur um hugsanlega 
þjóðarsátt, þá þurfa að vera rauð 
strik þannig að ef ekki verður 
staðið við það sem verður lofað, 
þá bara fellur samningurinn.

Við getum ekki liðið lengur að 
hér sé ört stækkandi hópur fólks 

v i ð tal

Ef við ætlum að láta þetta ganga upp þá þurfum við fólk úr þessum hreyfingum inn á Alþingi.

Aukin misskipting auðs 
er of mikil og það er 
okkar að berjast fyrir því 
að okkar félagsmenn fái 
hluta af því. Ekki bara 
örfáir atvinnurekendur.

sem kvíðir hverjum mánaðamót-
um þar sem launin duga ekki til 
að endar nái saman. Á sama tíma 
sýnir hvert fyrirtækið á eftir öðru 
methagnað. Aukin misskipting 
auðs er of mikil og það er okkar 
að berjast fyrir því að okkar fé-
lagsmenn fái hluta af því. Ekki 
bara örfáir atvinnurekendur.“

Við töldum upp nokkra 
forystumenn sem sátu einnig 
á Alþingi: Gvendir Jaki, Eð-
varð Sigurðsson, Guðmundur 
H. Garðarsson, Guðmundur 
Hallvarðsson, Karl Steinar 
Guðnason, Eggert Þorsteinsson, 
Pétur Sigurðsson sjómaður, Kar-
vel Pálmason.

„Alþýðuflokkurinn var lengi 
tengdur Alþýðusambandinu. Í 
dag hafa öll þannig tengsl slitn-
að. Nú erum við farin að mennta 
alþingismenn. Flestir þeirra eru 
útskrifaðir úr háskólum. Fólk 
sem sest á þing um þrítugt. Lífs-
reynslan er kannski takmörkuð 
og það hefur eðlilega áhrif á störf 
þessa fólks.

Ef við ætlum að halda áfram 
svona þá kemur sá tími að 
verkalýðsforystan verður undir 
í baráttunni. Við þurfum að eiga 
rödd alla leið. Ég hvet alla sem 

hafa að verkalýðsbaráttu komið 
að, og hafa metnað til að fara á 
þing, að gera það. Við þurfum 
fólk þangað sem hefur meiri 
skilning á því sem er að gerast í 
samfélaginu.“

Er ekki hægt að vera í sambandi 
við t.d. núverandi þingmenn?
„2017 vorum við í verkfalli í 
sex vikur. Þá sýndi það sig að 
útgerðin gat beðið róleg í sex eða 
sjö vikur. Það fyrsta sem hún 
gerði eftir að verkfallið leystist var 
að fá auknar heimildir til að færa 
afla milli ára. Því gat útgerðin 
látið ósamið við okkur í nokkrar 
vikur. Vitandi að heimild fengist 
til að færa það sem ekki náðist 
í vegna verkfallsins, á milli ára. 
Ágóðanum var bara frestað. Þetta 

vissu þeir allan tímann. Þegar við 
sömdum fyrir rest hafði ríkis-
valdið hótað að setja á okkur lög. 
Undir þeirri pressu var skrifað 
undir samning.

Atvinnurekendur verða sífellt 
harðari viðsemjendur. Gefa helst 
ekkert eftir, ekki eina tommu, 
í skjóli þess að sett verði lög á 
verkföll. Sem betur fer slapp það 
nú í síðustu verkföllum. Yfir 
okkur hangir samt alltaf ógn um 
að sett verði lög á okkur. Það er 
ótrúlegt að þessi fámenna þjóð 
geti ekki komið sér saman um að 
dreifa þeim mikla auði sem við 
eigum sanngjarnt á milli okkar.“

Næst tölum við um ótrúlegan 
hagnað bankanna, verslanakeðj-
anna, olíufélaganna, tryggingarfé-
laganna og fleira bar á góma.

„Allir virðast skila auknum 
hagnaði, það er hagvöxtur í 
landinu. 2018 sömdum við um 
hagvaxtarauka, sem stýrðist af 
hagvexti sem var mjög mikill. 
Seðlabankastjóri sagði við okkur 
á fundi í ASÍ að það sér þætti 
nokkuð smart. Að við værum að 
deila á milli okkar þeim hagvexti 
sem væri í þjóðfélaginu. Að við 
semdum um það sem endur-
speglaði taktinn í þjóðfélaginu.

v i ð tal

Afborganir lána hafa hækkað það mikið og sumt fólk mun ekki ráða við þær.

 Nú sömdum við til 
rúmlega eins árs.  
Hér er óðaverðbólga  
og það er verið að höfða 
til fólks til að spara.

Nú sömdum við til rúmlega 
eins árs. Hér er óðaverðbólga og 
það er verið að höfða til fólks til 
að spara. Hagvöxturinn fer núna 
til fyrirtækjanna sem greiða hann 
ekki út til fólksins.“

Sú var tíðin Guðmundur að 
alþýðan braust út. Stofnaði Al-
þýðubrauðgerðina, Alþýðublaðið, 
Alþýðubankann og áfram er hægt 
að telja. Farið þið þangað aftur?
„Já, að ASÍ og kannski með 
BHM og BSRB, eiga að taka þetta 
alvarlega hvort það sé möguleiki 
og hvernig væri þá best að, annað 
hvort að bjóða út þessi viðskipti 
innan þessara samtaka. Þar eru 
hátt í 200 þúsund manns. Eða 
hvort að eigi að stofna alþýðu-
banka, alþýðutryggingar og bók-
staflega alþýðuflokk.

Eðlileg er ólíkt fólk í verkalýðs-
forystunni. En saman ættum við 
að gera það sem þarf til að allt 
fólk fái lifað mannsæmandi lífi. 
Við eigum að standa gegn því að 
auðurinn safnist á fárra manna 
hendur.“

Þetta er ný nálgun. Alla vega á 
síðustu árum.

„Við eigum að hafa skoðanir 
á því hvert, hvar og hvernig við 
verjum peningunum okkar. Til 
að mynda er þessi ofurhagnaður 
bankanna ekki sjálfsagður. Það 
erum við sem neyðumst til að 
borga það mikið að hagnaðurinn 
er allt of mikill.

Ef berum saman lánskjör hér 
á landi og á Norðurlöndunum 
sjáum við að við erum að borga 
þrisvar sinnum meira í íbúðar-
kaup en frændur okkar gera. 
Auðvitað rennur þessi umfram-
greiðsla okkar til bankanna. Við 
verðum að komast á þann stað, 
að hér séu eðlileg samskipti milli 
atvinnulífs og launafólks. Í dag 

hefur atvinnulífið bæði tögl og 
haldir í þessu öllu.

Við áttum nokkur góð ár þar 
sem gekk ágætlega hjá flestum 
en nú hefur harðnað nokkuð á 
dalnum. Nú lenda fleiri og fleiri í 
erfiðleikum. Kannski höfum við 
verið of værukær á meðan góð-
ærið var. Og nú bitnar það á því 

fólki sem hefur ekki borð fyrir 
báru. Á því þurfum við að taka 
og það sem fyrst.

Við þurfum öll að setjast að 
sama borði. Það er ekki nóg að 
einn ákveði hvernig samfélag 
verður hér. Það þurfum við öll 
að gera.

Skil ég þig rétt að ef ykkur verði 
ekki boðið að borðinu þá verði að 
beita hörðu svo að svo verði?

„Já. Ég kalla eftir að sá 
möguleiki verði skoðaður að 
komast að þjóðarsátt, eða hvað 
fólk vill kalla það, þar sem öll 
komi að borðinu, að öll komi 
með eitthvað að borðinu og svo 
verði allir að standa við sitt.“

Nú hefur ríkið verið tregt til að 
standa við eigin loforð.

„Það er rétt. Sem dæmi hvað 
varðar loforð þeirra í húsnæð-
ismálum er að þar stendur ekki 
steinn yfir steini. Það er vont 
þegar ríkið montar sig af því 
að hafa leyft fólki að taka út 
séreignarsparnaðinn til borga 
til íbúðarkaupa. Það er ekki 
endilega gott og segja má að það 
sé eins og að pissa í skóinn sinn. 
Það er frestur á vanda, ekkert 
annað.“ 

v i ð tal

Atvinnurekendur verða sífellt harðari viðsemjendur. Gefa helst ekkert eftir, ekki eina 
tommu, í skjóli þess að sett verði lög á verkföll.



2 4   t í m a r i t  V M  -  j ú n í  2 0 2 3

Leigumorðingjar 
á Íslandsmiðum

Sögufræg átök urðu fyrir Seyðis-
fjarðar 11. desember 1975 milli 
varðskipsins Þórs og breskra 
dráttarbáta. Íslendingar sögðu 
Bretanna hafa setið fyrir varð-
skipinu. Byrjum á íslenska sjón-
arhorninu:

„Um kl. 12.21 eftir hádegi 
lagði Þór af stað frá Seyðisfirði 
og skeyti var sent til stjórn-
stöðvar LHG: „Erum að koma 
að þremur dráttarbátum innan 
landhelgi út af Seyðisfjarðar-
mynni. Erum á leið til þess að 
reka þá út fyrir.“ Fljótlega kom 
í ljós að um var að ræða bresku 
skipin Lloydsman, Star Aqu-
arius og Star Polaris. Þór sendi 
í sífellu frá sér stöðvunarmerki 
með öllum tiltækum ráðum, 
ljósmorsi, flautu og flaggi, einnig 
á örbylgjurás. Helgi Hallvarðs-

son var skipherra á Þór og hann 
gerði ráð fyrir að Lloydsman væri 
bilaður þar eð dráttartaug lá úr 
skipinu yfir í Star Aquarius. 
Síðar kom þó í ljós að þetta var 
vatnsslanga. Þór sigldi upp að 
Star Aquarius en dráttarbátur-
inn beygði þá hart á stjórnborða 

og skall utan í varðskipið. Ll-
oydsman var nú kominn fast 
upp að skut Þórs og fallbyssur 
varðskipsins voru mannaðar í 
skyndingu þar eð sýnt þótti að 
dráttarbáturinn ætlaði að sigla á 
varðskipið, og ekki aðeins innan 
fiskveiðilögsögunnar heldur í 
íslenskri landhelgi. Grunsemdir 
þessar reyndust á rökum reistar 
því Lloydsman sigldi tvisvar með 
nokkurra mínútna millibili á 
bakborðshlið varðskipsins.

Við svo búið stefndi Ll-
oydsman út fyrir landhelgismörk-
in en Þór hótaði dráttarbátnum, 
að ef það stöðvaði ekki ferð sína, 
þá yrði skotið að því föstum 
skotum. Lloydsman dró ekki úr 
ferð sinni og Þór skaut tveimur 
föstum skotum og var miðað á 
reykháf skipsins. Talið var að 

 Það eru hið minnsta tvær hliðar á öllum málum. Það á svo sannarlega við um 
þorskastríðin. Oft munar miklu á frásögn Íslendinga og frásögn Breta af sömu 
atburðunum. Flosi Þorgeirsson sagnfræðingur hefur skrifað um þorskastríðin.  

Hann leitaði líka eftir sjónarmiðum andstæðinga okkar Íslendinga.

Þetta eru ekki herskip, 
þetta eru leigubátar,  
svo við getum sagt 
nokkurs konar leigu -  
ef ég má segja eins og á 
erlendum málum, þetta 
eru leigumorðingjar.

Þ o r s k a s t Rí  ð



seinna skotið hefði hæft en ekki 
var vitað nákvæmlega hvar. Helgi 
Hallvarðsson sagði fyrir dómi að 
engin samtöl hefðu átt sér stað 
á milli skipanna fyrir utan það 
að bátsmaður og smyrjari á Þór 
hefðu séð skipstjóra Lloydsman á 
brúarvængnum, hann hefði steytt 
hnefann og öskrað; „drepið þá 
alla!“ (e. „kill them all!“). Helgi 
var einnig spurður út í það hvort 
skipverjar á varðskipinu hefðu 
verið komnir í gallana og verið 
tilbúnir til áhlaups um borð í 
dráttarbátinn. Helgi sagði það 
vera algjöra fjarstæðu. Gæsluvél-

in TF-SYR flaug yfir skipunum og 
staðfesti Bjarni Ólafur Helgason 
skipherra að þarna hefði „verið 
vísvitandi um árekstur að ræða.“ 
Einnig voru kallaðir fyrir dóminn 
skipverjar á varðskipinu Tý en 
þeir höfðu hlustað á samskipti 
dráttarbátanna við herskipið Gala-
tea. Guðmundur Kjærnested, 
skipherra á Tý, var ómyrkur í 
máli þegar talið barst að dráttar-
bátunum:

„Þetta eru ekki herskip, þetta 
eru leigubátar, svo við getum sagt 
nokkurs konar leigu - ef ég má 
segja eins og á erlendum mál-

um, þetta eru leigumorðingjar, 
þeir fá ákveðna greiðslu fyrir að 
gera ákveðið verkefni og þeirra 
verkefni hér við landið er að 
keyra á varðskipin. Þetta hefur 
þráfaldlega komið fyrir bæði í 
þessu þorskastríði og síðasta, að 
þeir eru ekki til að verja togarana 
heldur til að laska varðskipin.“

Þá er komið að  
sjónarhorni Bretlands
Norman Storey var skipstjóri 
á Lloydsman og var þegar 
orðinn alræmdur meðal Gæsl-
unnar eins og kemur ágætlega 

Lloydsman við það að skella á Þór. Hefur varðskipið siglt fyrir dráttarbátinn eða stefnir Lloydsman vísvitandi á varðskipið?  

Afar ólíklegt er að íslenski skipherrann hafi vísvitandi siglt varðskipinu í veg fyrir dráttarbátinn ógurlega sem var miklu stærra skip.

T í m a r i t  V M  -  j ú n í  2 0 2 3   2 5 

fram í áðurnefndum lýsingum 
Helga Hallvarðssonar og Guð-
mundar Kjærnested. Leif Bryde, 
loftskeytamaður á Tý, sagði Stor-
ey hafa verið „mjög aggressívan“ í 
síðasta þorskastríði. Í endurminn-
ingum Storeys er heill kafli sem 
hann kallar „Orrustan um Seyðis-
fjörð“ (e. The Battle of Seydis-
fjord). Storey minnist ekkert á það 
að hann hafi staðið gargandi á brú-
arvængnum eins og fram kemur 
í lýsingu skipherra varðskipsins. 
Helgi Hallvarðsson virðist annars 
ekki hafa verið ofarlega á vin-
sældalistanum hjá Norman Storey: 
„Ég skipaði mönnum mínum að 
háþrýstidælunum. Mig hafði lengi 
dreymt um að fylla hjá honum 
stýrishúsið, rústa rafeindatækj-
unum þar og dæla sjó niður um 
skorsteinanna hjá honum.“ Ekki 
gafst þó ráðrúm til þess því sam-
kvæmt frásögn Storeys hóf Þór 
strax skothríð að dráttarbátnum 
og náði að skjóta tveimur skotum 
áður en skipin skullu saman. Það 
eina sem Storey hugsaði nú um 
var að áhöfn Þórs mætti alls ekki 
komast um borð.

Hann segir svo frá í endurminn-
ingum sínum að hann hafi heyrt 
varðskipið kalla á Star Aquarius: 
„Stöðvið skipið, við ætlum að 
koma um borð. Þið eruð í ís-
lenskri landhelgi.“ Hann hafði því 
ríka ástæðu til að óttast yfirtöku 
skipsins. Storey vildi sérstaklega 
forðast að skutur dráttarbátsins 
kæmi upp að síðu varðskipsins 

því dekk Lloydsman var lágt að 
aftanverðu og mestur möguleiki 
á uppgöngu þar. Þessi stýri-
mennska Storeys olli því að 
bátarnir rákust harkalega saman. 
Þór skaut þremur skotum að 
auki á Lloydsman en sneri svo til 
lands. Storey taldi að þetta hefðu 
verið púðurskot en er þeir voru 
komnir í land kom í ljós þriggja 
þumlunga (7,62 sm) kúlugat 
á einum skorsteininum. Stor-
ey segist enn fremur hafa heyrt 
talstöðvarsendingu frá Þór: „Við 
sjáumst aftur,“ því svaraði hann: 
„Þú veist hvar mig er að finna. Ég 
fer hvergi.“

Samantekt
Eins og áður hefur komið fram 
töldu áhafnir varðskipanna að 
dráttarbátarnir væru hér einungis 

til að laska varðskipin. Reyndar 
höfðu skipstjórar þeirra fyrir-
mæli um að forðast árekstra en 
fóru lítið eftir þeim fyrirmælum. 
Norman Storey þótti sérstaklega 
harður í horn að taka. Meðan 
á þessum hamagangi stóð var 
varðskipið Týr nokkru norðar, 
eða við Bakkafjörð. Þar heyrðu 
menn þó í talstöðinni að eitthvað 
mikið gekk á hjá félögum þeirra á 
Þór. Leif Bryde, loftskeytamaður 
á Tý, hafði reyndar fyrstur heyrt 
til dráttarbátanna um morguninn 
og látið stjórnstöð Gæslunnar 
vita. Hann hlustaði enn fremur á 
samskipti Lloydsman við freigát-
una Galatea. Lýsingar þar eru í 
takt við endurminningar Storeys. 
Það sem vekur kannski mesta 
athygli er það að í sjóprófum bar 
loftskeytamanni og skipherra Týs 

Norman Storey um Helga: „Ég skipaði mönnum mínum að háþrýstidælunum. Mig hafði lengi 
dreymt um að fylla hjá honum stýrishúsið, rústa rafeindatækjunum þar og dæla sjó niður um 
skorsteinanna hjá honum.“

Stöðvið skipið, við ætlum  
að koma um borð. Þið eruð  
í íslenskri landhelgi.

Þ o r s k a s t r í ð



ekki saman. Leif Bryde minnist 
þess að Galatea hafi spurt Ll-
oydsman hvort Þór væri að sökkva 
en dráttarbáturinn hafi svarað að 
svo virtist ekki vera. Guðmund-
ur Kjærnested segir aftur á móti að 
hann hafi heyrt Lloydsman segja 
að Þór væri skaddaður neðan 
vatnsborðs (e. under the wa-
terline). „Þessu tók ég sérstaklega 
eftir“, segir Guðmundur enn 
fremur. Guðmundur hefur þó ekki 
tekið nógu vel eftir því það kemur 
skýrt fram í svari Lloydsman að: 
„Skaðinn var allur ofan vatnsborðs, 
hann (Þór) virtist vera á eðlilegri 
siglingu til Seyðisfjarðar.“

Íslendingar virðast stundum 
hafa verið heldur fljótir til að trúa 
öllu illa upp á Bretana og þá sér-
staklega áhafnir dráttarbátanna. 
Í ýmsum íslenskum heimildum 
kemur fram sú skoðun að dráttar-
bátarnir hafi setið fyrir varðskip-
inu í Seyðisfjarðarmynni, að þetta 
hafi í raun verið ekkert annað en 
launsátur. Það er þó ekkert sem 
bendir til þess. Sannleikurinn 
var einfaldlega sá að bilun hafði 
orðið í Lloydsman og ferskvatns-
birgðir bátsins höfðu nær alveg 
tæmst. Star Aquarius hafði því 
ákveðið að dæla vatni yfir til 
félaga sinna og bátarnir leituðu 
skjóls undan veðrinu í mynni 
Seyðisfjarðar. Í framburði skip-

herra Þórs kemur fram að hann 
hafi ætlað að reka dráttarbátana 
út úr íslenskri landhelgi en hann 
gaf stöðvunarmerki. Það er því að 
ýmsu leyti skiljanlegt að skipstjór-
ar dráttarbátanna hafi óttast að 
verða stöðvaðir og teknir fastir. Ef 
um launsátur hefði verið að ræða 
þá hefðu hinir dráttarbátarnir 
tveir varla rokið strax á brott og 
skilið Lloydsman eftir einan með 
varðskipinu.

Vökvatæki ehf

Hönnun - Tækniráðgjöf - Sala - Þjónusta

Sími 861-4401
vt@vokvataeki.is - www.vokvataeki.is

Valmet - Berarma - Eaton - Charlynn - Rexroth - Linde - Parker
Brevini - Sauer Danfoss - Hägglunds - Atos - Perkins - Poclain
Intermot - SAI - Caterpillar - Hawe - Liebherr - Komatsu og fl.

Rexroth Sauer Danfoss

Dælustöðvar

Fullkomin viðgerðarþjónusta á vökvakerfisbúnaði
* Vökvadælur
* Vökvamótorar
* Vökvakistur
* Gírar
* Aðrir sérhæfðir hlutir
* Lagfærum hluti sem hætt er að framleiða

Linde

Denison/Parker Valmet Poclain Hägglunds

Stjórnlokar

J. Snæfríður Einarsdóttir fyrrum stjórnarmaður í VM:

Erfiðast að 
fá vélstjóra

„Ég var mjög ánægð með kjörið,“ 
sagði Snæfríður. „Við vorum 
fyrstu konurnar til að bjóða okkur 
fram til stjórnarkjörs. Og fengum 
báðar fína kosningu.

 
Allt er breytingum undirorpið. 
Nú hefur Snæfríður sagt sig úr 
stjórninni.
„Já, því miður. Þegar ég var kjörin 
í stjórnina starfaði ég sem ráð-
gjafi. Ég fór í nýtt starf 1. desem-
ber sl. og réði mig til Eimskips 
sem áhafnarstjóri. Starfið mitt er 
þannig að það samrýmist ekki 
stjórnarsetu í VM. Eftir að hafa 
rætt við Guðmund H. Þórarins-
son formann VM var úr að ég 
segði mig úr stjórninni.“

 
Nú er ekki langt síðan að þú 
fékkst þessa afgerandi kosningu 
til stjórnar og þar til þarft að segja 
þig úr stjórninni. Var það erfitt?

„Já, en það var samt eina 
rétta leiðin. Í starfi mínu sem 
áhafnastjóri get ég lent í því að 
setjist við samningaborðið, og þá 
sem mótaðili.“

 
Römm er sú taug. VM vill áfram 
njóta starfskrafta Snæfríðar. Hún 

tekur sæti í stjórn Birtu lífeyris-
sjóði og er þar fulltrúi VM.

„Ég kem inn sem fulltrúi 
launamanna. Þegar ég tek til 
starfa í stjórn Birtu verður mitt 
hlutverk að gæta að hagsmun-
um sjóðfélaga Birtu. Ég er ekki 
talsmaður VM með beinum 
hætti, heldur alls þess fólks sem 
er í lífeyrissjóðnum.“

Það þarf að þreyta hæfnismat 
til að setjast í stjórn lífeyrissjóða.

„Ég er búin að fara á undir-
búningsnámskeið og svo á ég eft-
ir að gangast undir hæfnismat og 
bíð eftir að verða kölluð í matið. 
Þetta er búinn að vera mikill 
lærdómur. Ég hef þurft að setja 
mig inn í margt sem ég kunni 
ekki og á enn margt eftir ólært.
Ég hlakka mikið til að takast á 
við stjórnarsetuna í Birtu. Það er 
ábyrgðarstaða að setjast í stjórn 
lífeyrissjóðs.“

Í síðasta stjórnarkjöri í VM fékk J. Snæfríður Einarsdóttir flest atkvæði.  
Auk hennar var Tinna Magnúsdóttir einnig kjörin í stjórnina.  
Tvær konur og þær fyrstu til að vera kjörn í stjórn félagsins.

v i ð tal

Ég er búin að fara á 
undirbúningsnámskeið og 
svo á ég eftir að gangast 
undir hæfnismat og bíð 
eftir að verða kölluð í 
matið. Þetta er búinn að 
vera mikill lærdómur. 

 Við töluðum um þetta nýja 
hlutverk. „Ég veit ekki alveg 
hvað ég er búin að koma mér út 
í en ég er fullviss um að þetta 
verður lærdómsríkt, skemmtilegt 
og gefandi,“ sagði Snæfríður.

 
En hvað um VM,  
er félagið ekki fínt?
„Jú, þar er margt jákvætt að gerast. 
Reynsla mín þann stutta tíma sem 
ég sat í stjórn þess er að vinnu-
brögðin séu fagleg.“

 Snæfríður hefur víða stig-
ið niður fæti. Byrjaði að læra 
vélstjórn í Vélskóla Íslands. Tók 
sér svo eins árs hvíld frá námi 
og varð deildarstjóri rekstrar á 
ratsjárstöðinni á Gunnólfsvíkur-
fjalli.

„Að því loknu fór ég norður og 
kláraði vélstjórn í Verkmennta-
skólanum á Akureyri. Við vorum 
tvö sem útskrifuðumst saman og 
eigum 20 ára útskriftarafmæli í 
ár. Það væri gaman að sjá aftur 
jafnt kynjahlutfall í útskrift úr 
vélstjórn.“

 Samhliða námi og fram að 
barneignum var það sjómennsk-
an. Snæfríður var á nokkrum 
bátum og skipum og kynntist 
mörgum ólíkum veiðarfærum. 
Næst var það járnsmiðja.

„Ég smíðaði stiga og handrið út 
í eitt til að byrja með hjá Vél-
smiðju Akureyrar. Draumurinn 

var að komast á vélaverkstæði 
Samherja á Akureyri þar sem var 
meira um vélvirkjun, það rættist 
og ég og kláraði sveinspróf í vél-
virkjun hjá Samherja.

Þegar ég var ólétt af yngsta 
barninu tók ég sveinsprófið. 
Eftir fæðingarorðlof fór ég að 
vinna í landi, þá þriggja barna 
móðir og bjó með vélstjóra á 
sjó. Ég hef unnið fjölbreytt störf 
í landi sem vélstjóri, ég vann 
hjá Vinnueftirlitinu á Akureyri 

og elti gröfukalla um koppa og 
grundir til að skoða vinnuvél-
ar. Síðar fór ég til Landsvirkj-
unar, flutti í Laxárvirkjun og 
var stöðvarvörður þar. Það var 
frábær tími sem við fjölskyld-
an áttum í Laxárvirkjun en 
breytingar á vaktakerfi urðu til 
þess að leiðir skyldu. Á þeim 
tíma var mín upplifun sú að ég 
þyrfti að velja á milli fjölskyldu 
og vinnu sem er í sjálfu sér ekki 
flókið val þó svo að það hafi 

v i ð tal

Jú, þar er margt jákvætt að gerast. 
Reynsla mín þann stutta tíma sem 
ég sat í stjórn þess er að vinnu-
brögðin séu fagleg.

verið erfitt á sínum tíma. Þetta 
varð ákveðinn vendipunktur í 
mínu lífi og ég varð að finna út 
úr því hvað ég ætlaði að gera. 
Ég hugsa með mér að ég vildi 
ná mér í menntun til að komast 
í stjórnunarstöðu. Þá sagði ég 
við sjálfa mig, þá kem ég hingað 
aftur eftir fimm ár og gæti þá 
sótt um sem stöðvarstjóri. Ég sá 
að stjórnendurnir sem unnu með 
mér voru með víðtæka menntun. 
Þeir voru tæknifræðingar, vél- og 

verkfræðingar eða með ámóta 
menntun. Ég skoðaði hvort ég 
ætti að fara þá leið en fór að 
hugsa hvað myndi gagnast mér 
best sem stjórnandi. Það varð 
til þess að ég fór í Háskólann 
á Akureyri þar sem kláraði 
grunnnám í sálfræði. Það er lík-
lega eitt það gáfulegasta sem ég 
hef gert. Sú menntun hefur nýst 

mér vel í öllum mínum störf-
um. Síðan fór ég til Reykjavíkur 
þar sem ég lærði stjórnun og 
stefnumótun. Þegar ég lauk námi 
vorum við ákveðin í að flytja til 
Reykjavíkur. Þar fór ég að vinna 
hjá HB Granda við öryggismál. 
Vilhjálmur Vilhjálmsson var 
þá forstjóri. Starfið mitt þar var 
mjög skemmtilegt. Það voru 
tækifæri til breyta ýmsu til að 
öryggi starfsmanna yrði sem 
mest og best.“

 
Var þörf á að taka  
til hendinni þar?
„Já það er alltaf hægt að gera 
betur í öryggismálum. Nokkrar 
útgerðir fóru þessa leið að taka 
inn öryggisstjóra til að halda 
betur utan um öryggismálin, 
Samherji var þar leiðandi. Þegar 
urðu bæði forstjóraskipti og 
eigendaskipti hjá HB Granda 
var starfið mitt sem forstöðu-
maður öryggismála lagt niður 
með skipulagsbreytingum. Þá 
fór ég í ráðgjöf þar sem ég var 
síðustu fjögur ár. Þar var ég með 
ráðgjöf í öryggis-, umhverfis- og 
gæðamálum. Eins í stefnumótun, 
sjálfbærni hjá fyrirtæki sem heit-
ir HSE Consulting, sem sérhæfir 
sig í ferlastjórnun. Við unnum 
mest með stærri fyrirtækjum 
sem eru með ISO vottanir. Starf-
ið var mjög fjölbreytt.

Mig var farið að langa að breyta 
til. Þá opnaðist leið til að koma 
til Eimskip. Ég hef í mörg ár litið 
til Eimskip sem fyrirtæki sem 
mig langar að vinna fyrir. Þangað 
fór og ég starfa sem áhafnarstjóri. 
Þessi saga mín er eflaust ekki 
dæmigerð en ég er allskonar.

v i ð tal

„Þá sagði ég við sjálfa mig, þá kem ég 
hingað aftur eftir fimm ár og gæti þá 

sótt um sem stöðvarstjóri., “  
segir Snæfríður  

 Ég er áhafnastjóri fyrir fjögur 
skip; Brúarfoss, Dettifoss, Lagar-
foss og Selfoss. Alls eru á skipun-
um rúmlega hundrað manns. Það 
eru tvær áhafnir á hverju skipi.“

Er starfið skemmtilegt?
„Mjög skemmtilegt. Mér líður vel 
í þessu umhverfi. Þegar ég mæti í 
vinnuna að morgni veit ég aldrei 
hvað dagurinn bíður uppá. Eftir 

fimm mánuði hef ég séð eitt og 
annað sem mig langar að breyta 
og það finnst mér skemmtilegt. 
Við erum að vinna í mörgum 
spennandi verkefnum til að gera 
starfsumhverfið enn betra með 
fókus á þjálfun, samskipti og 
upplýsingaflæði.“

 
Það er margt sagt um sjómenn. 
Eru þetta ekki allt ágætismenn 
þegar þú kynnist þeim betur?
„Heldur betur. Alveg upp til 
hópa.“

 
Er margt fólk sem vill 
fara á sjóinn hjá Eimskip?
„Já þetta hefur gengið en það er 
erfiðast að fá vélstjóra. Störfin 
þeirra eru fjölbreytt og tækifær-
in eru því mörg. Bæði á sjó og í 
landi. Svo eru ekki margir sem 
útskrifast úr skólanum. Það er 
alls ekki svo að allir sem útskrif-
ast fari á sjóinn. Margir þeirra 
kjósa önnur störf.“

Þú kemur með fjölbreytta reynslu 
og menntun í nýja starfið þitt. 
Gagnast það þér núna?
„Ég held að það sé alltaf þannig. 
Við erum þau sem við erum vegna 
fyrri reynslu. Það sem ég hef gert 
hingað til hjálpar mér í dag.“

v i ð tal

Svo eru ekki margir sem 
útskrifast úr skólanum. 
Það er alls ekki svo að 
allir sem útskrifast fari á 
sjóinn. Margir þeirra kjósa 
önnur störf.

„Við erum að vinna í mörgum spennandi verkefnum til  að gera starfsumhverfið enn betra með fókus á 
þjálfun, samskipti og upplýsingaflæði.“ 



VM Félag vélstjóra og málmtæknimanna  

óskar sjómönnum og fjölskyldum  

þeirra til hamingju með daginn

Sjómenn,  
til hamingju!

S jómannadagur inn  2023

VM Félag vélstjóra og málmtæknimanna

www.vm.is

H e i m s ó k n

„Vélsmiðjan Þór var í upphafi 
stofnuð til að annast almenna 
viðgerðaþjónustu bæði fyrir fiski-
skipaflotann og almenna borgara. 
Á upphafsárum Vélaverkstæðisins 
Þórs var nýsmíði búnaðar fyrir 
sjávarútveginn fyrirferðar mikil og 
átti fyrirtækið þá í samstarfi við 
Sigmund Jóhannsson sem teiknaði 
ýmsar fiskvinnsluvélar s.s. flokk-
unar og garnhreinisvélar fyrir 
humar, færibönd og annan búnað 
fyrir fiskvinnsluhús. Þór var með 
fyrstu vélaverkstæðunum sem 
smíðuðu tæki úr ryðfríu stáli. 
Í viðtali árið 1970 sagði Garðar 
Gíslason, þáverandi eigandi, að 
menn hefðu hneykslast á þessu 

bruðli, eins og þeir væru að nota 
gull í smíðina. Fljótlega kom þó 
í ljós að þó svo að ryðfría stálið 
væri dýrt miðað við annað efni 
voru vinnulaunin svo stór hluti 

verksins að efni skipti ekki öllu 
máli. Í fiskvinnslustöðvum í 
Vestmannaeyjum og víðar eru 
enn í gangi fiskvinnsluvélar sem 
smíðaðar voru fyrir 30 árum. Það 
væri lítið eftir af þeim hefði verið 
járn í þeim.“

Sigmundsgálginn
„Það var árið 1980 sem Sigmund 
kom fram með byltingarkennda 
aðferð til sjálfvirkrar sjósetningar 
á gúmmíbjörgunarbátum. Sig-
mundsbúnaðinn, sem byggir á 
því að þrýstiloftbúnaður sjóset-
ur gúmmíbjörgunarbátana í þeim 
tilfellum sem skipverjar ná ekki 
að gera það sjálfir. Var hann fyrst 

Nýsmíði og viðgerðir
Vélsmiðjan Þór í Vestmannaeyjum:

Sigmundsbúnaðinn, sem 
byggir á því að þrýstiloft-
búnaður sjósetur gúmmí-
björgunarbátana í þeim 
tilfellum sem skipverjar ná 
ekki að gera það sjálfir. 

Haraldur Guðbrandsson einn eiganda Þórs.

Óskum sjómönnum, og landsmönnum öllum, 
heilla á sjómannadeginum

settur um borð í skip hér á landi 
árið 1981.

Enn þann dag í dag framleiðir 
Vélaverkstæðið Þór sleppibúnað-
inn sem Sigmund hannaði, Sig-
mundsgálga. Búnaðurinn hefur 
í tímans rás þróast í framleiðslu 
hjá Þór. Sigmundsbúnaðurinn 
er sá eini sem er er framleiddur 
hér á landi og hefur hann bjargað 
mörgum mannslífum. Sigmunds-
búnaðurinn er merkilegur hluti 
af sögu Þórs.

Fyrsti búnaðurinn var settur 
í KAP VE árið 1981 og gerðu þá 
flestir ráð fyrir að þessari viðbót 
við björgunarbúnað sjómanna 
yrði himinn höndum tekið. Sú 
varð þó ekki raunin og hófst 
löng og erfið barátta Sigmunds, 
Vélaverkstæðisins Þórs og áhuga-
manna í Vestmannaeyjum um 
öryggi sjómanna. Lauk þeirri bar-
áttu ekki fyrr en 14 árum síðar 
þegar Siglingamálastofnun 
viðurkenndi hann í annað sinn. 
Árið 1999 lauk endanlegum 

prófunum á S-2000 gerðinni af 
Sigmundsgálganum og fékk hann 
þá viðurkenningu Siglingar-
stofnunar. Er nú skylt að hafa 
sjálfvirkan sleppibúnað í skipum 
yfir ákveðinni stærð og hafa tvær 
gerðir af Sigmundsbúnaði fengið 
löggildingu. Helstu verkefni hafa 
alla tíð tengst sjávarútveginum 
og hefur Vélaverkstæðið Þór 
unnið í samstarfi við sjómenn 
og útvegsmenn að framleiðslu 

búnaðar fyrir skip og báta. Hefur 
fyrirtækið alla tíð lagt áherslu á 
að bæta öryggi og vinnuaðstöðu 
sjómanna. Jafnframt er horft til 
þess að búnaðurinn bæti meðferð 
aflans og auki þannig aflaverð-
mæti.

Árið 2000 var smíðuð í Þór 
stærsta loðnuskilja sem smíðuð 
hafði verði í heiminum, sem 
smíðuð var fyrir Asmar skipa-
smíðastöðina í Chile og fór um 
borð í loðnuskipið Ingunni AK. 
Venjulegar loðnuskiljur á þeim 
tíma voru með síuflöt að flatar-
máli um 14 til 16 fermetra en í 
þessum skiljum var grunnflötur-
inn 24 fermetrar.

Af öðrum verkefnum má nefna 
aðgerðakerfi, lestarbönd, smíði 
á færiböndum, tækjabúnað fyrir 
loðnuhrognavinnslu, tanka og 
fleira sem tengist fiskvinnslu 
og sjávarútvegi. En einnig hefur 
Þór smíðað fyrir önnur fyrirtæki, 
stofnanir og einstaklinga. Má 
þar nefna loftræstikerfi, stiga, 

Fyrsti búnaðurinn var 
settur í KAP VE árið 1981 
og gerðu þá flestir ráð 
fyrir að þessari viðbót 
við björgunarbúnað 
sjómanna yrði himinn 
höndum tekið. 

Hér eru Sævald Hallgrímsson framkvæmdastjóri Þórs og Ríkharður Zoega.

H e i m s ó k n

handrið og fleira. Þá hefur fyrir-
tækið smíðað til að mynda þrjú 
listaverk eftir Eyjamanninn Grím 
Marinó Steindórsson en þau eru 

Súlan sem er innsiglingarviti 
á nyrðri hafnargarðinum í inn-
siglingu Vestmannaeyjahafnar, 
Harpan sem var í fjörunni í inn-

siglingu Vestmannaeyjahafnar og 
Fálkinn sem stendur við flugvöll-
inn í Vestmannaeyjum.“

Í janúar 2009 var fyrirtækið 
valið Fyrirtæki ársins 2008 í 
Vestmannaeyjum. Ómar Garðars-
son ritstjóri Frétta sem afhenti 
viðurkenninguna sagði við það 
tilefni „Það fer ekki mikið fyrir 
þeim og þeir eru ekki mikið fyrir 
athygli en þeir láta verkin tala 
og eru, þrátt fyrir hógværðina, í 
fremstu röð á sínu sviði.“ Ómar 
hélt áfram og bætti við ,,Þeir eru 
bjartsýnir á framtíðina og er Véla-
verkstæðið Þór ein af styrkum 
stoðum þessa samfélags.“ Telja 
eigendur Vélaverkstæðisins þetta 
vera ágætis lýsing á fyrirtækinu, 

Steinar Máni við vinnu sína.

H e i m s ó k n

þar sem verkin eru látin tala. 
Tækifæri eru í sjávarútvegi og 
þegar vel gengur í sjávarútvegin-
um verður áhrifanna strax vart í 
verkefnum fyrirtækisins.

Vantar fólk
„Það sem helst stendur í vegi 
fyrir frekari vexti fyrirtækisins er 
hversu fáir velja að fara í vél-
smíði/vélvirkjun og rennismíði. 
Nauðsynlegt er að fjölga nem-
endum iðnnámi, enda er það 
spennandi valkostur og greinin er 
orðin tækni- og tölvuvædd. Öflug 
teikniforrit eru notuð í að teikna 
upp hluti, tölvustýrðir rennibekk-
ir og vélar. Vélaverkstæðið fjárfesti 
til að mynda í mjög öflugri tölvu-
stýrðri vatnsskurðavél sem hefur 

gefið fyrirtækinu aukin tækifæri í 
fjölgun verkefna.“

Vélaverkstæðið Þór hefur alla 
tíð verið í sama húsnæði við 
Norðursund 9 í Vestmannaeyjum. 
En hafa stækkað húsnæðið með 
árunum og árið 2008 var hús-
næðið stækkað í 1300 fermetra. 
Verkstæðið er vel búið tækjum og 
hefur yfir að ráða mjög öflugum 
starfsmönnum en hjá fyrirtækinu 
starfa í dag átján manns.

Árni Johnsen á Alþingi:
„Enn einu sinni hafa ungir menn 
farist í sjóslysi, fjórir ungir menn, 
þegar vélbáturinn Hellisey frá 
Vestmannaeyjum fórst í fyrrinótt 
um 3 sjómílur austur af Eyjum í 
blíðskaparveðri. Einn skipverja, 
Guðlaugur Friðþórsson stýrimaður, 
vann það ótrúlega afrek að synda 
til Heimaeyjar um 6 km í köldum 
sjónum. Svo snarlega hvolfdi 
skipinu að skipverjar náðu ekki 

Vélsmiðjan Þór hefur alltaf verið á sama stað. Húsið hefur verið stækkað.

Vélaverkstæðið fjárfesti til að 
mynda í mjög öflugri tölvustýrðri 
vatnsskurðavél sem hefur gefið 
fyrirtækinu aukin tækifæri í  
fjölgun verkefna.

Tölvustýrður rennibekkur.

H e i m s ó k n



að komast í gúmbjörgunarbát, 
en Hellisey var einn af örfáum 
Eyjabátum sem ekki var búið að 
setja upp í Sigmundsbúnaðinn 
sem var fullbúinn fyrir þremur 
árum og leysir m. a. það vanda-
mál þegar mannshöndin kemst 
ekki að björgunarbátnum. Ef ekki 
hefur náðst að sjósetja gúmbjörg-
unarbát áður en skip fyllir af 
sjó eða sekkur losar sjálfvirkur 
búnaður Sigmundsgálgans björg-
unarbátinn og opnar um leið 
fyrir loftþrýstiflöskuna sem blæs 
bátinn upp. Þetta gerist 6–10 sek. 
eftir að sjór kemst í boxið með 
sleppibúnaðinum. Búið var að 
panta þennan búnað á Hellisey, 
sem var keypt til Vestmannaeyja 
á s. l. ári, en búnaðurinn var 
ekki kominn um borð í bátinn. 
Sigmundsbúnaðurinn er eini 
björgunarbúnaðurinn hér á landi 
sem hefur m. a. sjálfvirkan los-
unarbúnað og þótt aldrei sé neitt 
tryggt fyrir fram í öryggismálum 
er Helliseyjarslysið dæmigert fyr-
ir þá möguleika sem búnaðurinn 
gefur og hugmyndin er byggð á.

Þrír menn komust á kjöl og 
gátu haldið sér í um þ. b. 1/2 
klst. eða þar til báturinn sökk og 
þeir freistuðu þess að synda til 
lands. Fleiri skipverjar komust 
að skipshlið. Sjálfvirki losunar-
búnaðurinn á Sigmundsgálgan-
um er gerður til þess að skila bát 
að skipshlið innan við 1 mínútu 

Fjórir skipverjanna, 
allt kornungir menn, 
króknuðu í sjónum 
og drukknuðu áður 
en náðist að opna 
björgunarbátshylkið og 
blása björgunarbátinn 
upp. Tveir komust af.

 Saga Þórs:

Vélaverkstæðið Þór var stofnað þann 1. nóvember 1964 í Vest-

mannaeyjum. Stofnendur voru Garðar Þ. Gíslason, Hjálmar Jónsson 

og Stefán Ólafsson. Hjálmar snéri ekki til eyja eftir eldgosið í 

Heimaey árið 1973 og seldi því sinn hlut. Stefán lét af störfum 

og seldi sinn hlut árið 1999. Árið 2000 breytist eigendahópur-

inn þegar nokkrir af starfsmönnum fyrirtækisins keyptu sig inn 

í fyrirtækið. Voru eigendurnir þá eftirfarandi, Garðar Gíslason, 

Svavar Garðarsson, Jósúa Steinar Óskarsson, Friðrik Gíslason 

og Garðar R. Garðarsson framkvæmdarstjóri.  Árið 2019 urðu 

miklar breytingar á eigendum þegar Askja properties ehf. í eigu 

Daða Pálssonar og Vélsmiðjan Völundur ehf. í eigu Hallgríms 

Tryggvasonar, Ásdísar Sævaldsdóttur og barna þeirra keyptu alla 

hluti í fyrirtækinu. Í kjölfarið urðu breytingar þar sem Sævald 

Páll Hallgrímsson var ráðinn framkvæmdarstjóri og Halla Björk 

Hallgrímsdóttir ráðin fjármálastjóri. Seinna sama ár keyptu tveir 

starfsmenn sig inn í fyrirtækið Haraldur Guðbrandsson og Gústaf 

Adolf Gústafsson verkstjórar. Í dag sitja í stjórn félagsins Halla 

Björk Hallgrímsdóttir stjórnarformaður, Sævald Páll Hallgrímsson, 

Daði Pálsson, Ásdís Sævaldsdóttir, Hallgrímur Tryggvason, Gústaf 

Adolf Gústafsson og Haraldur Guðbrandsson. Varamaður er Anna 

Rós Hallgrímsdóttir.

eftir að skip er fullt af sjó og 
menn hafa ekki komist til að losa 
björgunarbátinn.

Hugmyndin um skotbúnað á 
björgunarbáta kom fyrst fram 
hér á landi þegar vélbáturinn 
Þráinn frá Vestmannaeyjum fórst 
austur af Eyjum árið 1968 með 
allri áhöfn, níu mönnum, og sýnt 
þótti að menn hefðu ekki komist 
til að losa björgunarbátinn. Aftur 
kom þessi hugmynd í sviðsljós-
ið árið 1979, þegar vélbáturinn 
Ver frá Vestmannaeyjum fórst 
skammt austur af Eyjum 1. mars. 
Þá börðust sex skipverjar við 
það í nær 1/2 klst. að opna gúm-
björgunarbátinn þar sem þeir 
héldu sér á floti við björgunar-
bátshylkið en Ver sokkinn. Fjórir 

skipverjanna, allt kornungir 
menn, króknuðu í sjónum og 
drukknuðu áður en náðist að 
opna björgunarbátshylkið og 
blása björgunarbátinn upp. Tveir 
komust af.

Skömmu síðar fóru upp-
hafsmenn hugmyndarinnar 
um breytingu á búnaðinum á 
fund Sigmunds Jóhannssonar 
uppfinningamanns og báðu hann 
að skoða málin. Eftir margvíslegar 
tilraunir og tímafreka vinnu var 
Sigmundsgálginn og skotpall-
ur Sigmunds tilbúinn í vetrarbyrj-
un 1981 og var búnaðurinn fyrst 
reyndur í Kap II. í Vestmannaeyj-
um í vetrarbyrjun það ár. 22. maí 
1981 var búnaðurinn prófaður á 
sjö mismunandi skipum í Vest-

H e i m s ó k n

mannaeyjahöfn. Sjóslysanefnd og 
flestir forustumenn í öryggismál-
um sjómanna lýstu því þá yfir að 
hér væri um að ræða byltingu í 
öryggismálum sjómanna. Sigl-
ingamálastofnun samþykkti bún-
aðinn og útvegsmenn í tveimur 
verstöðvum, Vestmannaeyjum og 
Höfn í Hornafirði, ákváðu á einu 
bretti að setja búnaðinn um borð í 
báta sína, þó lög mæltu ekki fyrir 
um slíkt. Rætt var um að setja 
þennan búnað um borð í allan 
landsflotann með samstilltu átaki 
á einu ári með því að framleiða 
búnaðinn á nokkrum stöðum á 
landinu.

Þegar til kasta Siglingamála-
stofnunar kom að fylgja málinu í 
höfn fór allt á annan veg og þessu 
stórkostlega öryggismáli sjó-
manna var klúðrað þannig að að-
eins lítill hluti landsflotans hefur 
þennan búnað um borð þremur 
árum seinna. Siglingamálastofn-
un hefur sífellt dregið á langinn 
að taka á þessu máli af festu, veitt 
undanþágur fyrir allan flotann, 
skapað tortryggni í garð búnað-
ar Sigmunds, blandað saman við 
öðrum búnaði, sem hefur langt 
frá því sömu möguleika og Sig-
mundsbúnaðurinn. Þessi bylting 
í öryggismálum sjómanna á ekki 
að varða atvinnutækifæri í landi, 
hvar búnaðurinn er framleiddur. 
Hér á að hugsa um það eina sem 
skiptir máli, öryggi og líf sjó-
manna.

Í þrjú ár hefur þessi búnað-
ur verið fyrir hendi. Það hefur 
verið álitamál með efnisnotkun 
í búnaðinn, og slíkt er eðlilegt 
að skoða sífellt og endurskoða 
ef þörf þykir, en útfærslan hefur 
ekki brugðist. Kostnaður skiptir 
að sjálfsögðu máli í öllum rekstri, 
en ekki í þessu öryggismáli því 
fullbúinn gálgi kostar 44 þús. kr. 

og með sjálfvirka sjósetningar-
búnaðinum kostar hann 51 þús. 
kr. samtals.

Á skömmum tíma hafa orðið 
hörmuleg sjóslys sem hafa kostað 
mörg mannslíf. Í öllum tilvikum 
hafa bátar sokkið mjög snögg-
lega. Má þar nefna frá síðustu 
mánuðum sjóslys á Breiðafirði, 
við Eyrarbakka, við Engey og nú 
síðast við Vestmannaeyjar. Mönn-
um er einnig ugglaust í fersku 
minni sjóslysið við Snæfellsnes, 
þegar systkin björguðust, en 
faðir þeirra drukknaði er lítill 
bátur þeirra sökk. Systkinin náðu 
ekki í björgunarbát fyrr en eftir 
margar tilraunir að kafa undir 
bátinn sem maraði á hvolfi. Þrek 
þeirra var þrotið þegar loks var 
möguleiki á því að þau kæmust 
þrjú í björgunarbátinn. Þarna 

hefði sjálfvirkur losunarbúnaður 
e. t. v. breytt stöðunni.

En þau eru mörg efin og þau 
eru stór þegar þau varða mannslíf. 
Það er ekkert undarlegt að meira 
hafi heyrst í Vestmanneyingum 
en flestum öðrum landsmönnum 
þegar öryggismál sjómanna eru 
til umræðu. Á um þ. b. 100 árum 
hafa 500 sjómenn farist við Vest-
mannaeyjar.

Ef þess er nokkur kostur að 
draga úr mannsköðum á sjó 
eigum við að taka á því máli eins 
og menn. Borðleggjandi dæmi 
um möguleika á björgun manna 
með þeim búnaði sem hefur 
verið fundinn upp hér á landi 
er slysið við Vestmannaeyjar í 
fyrrinótt. Fyrir hönd sjómanna 
þessa lands og fjölskyldna þeirra 
bið ég því hæstvirtan iðnaðarráð-
herra., sem mun svara hér fyrir 
hönd samgönguráðherra, um að 
gengið verði úr skugga um hvað 
sé öruggasta og fullkomnasta 
tækið í sambandi við losun gúm-
björgunarbáta og að það tæki 
verði án tafar sett í flota lands-
manna, stóra báta sem smáa. Það 
skiptir ekki máli hvaðan slík 
tæki koma. Það skiptir öllu máli 
að besta tækið sé valið. Þar hafa 
sjóslysanefnd, Slysavarnafélag 
Íslands og fleiri aðilar í sjávarút-
vegi látið sitt álit í ljós.

Það hefur verið gengið 
á skjön við reglugerð og leyft að 
setja í skip búnað, sem uppfyll-
ir ekki skilyrði um sjálfvirkan 
losunarbúnað, og þar sem Sigl-
ingamálastofnun hefur brugðist 
hlutverki sínu í þessu máli er 
ekki hægt að komast hjá því að 
biðja hæstvirtur samgönguráð-
herra að taka málið sérstökum 
tökum. Það er mikið í húfi fyrir 
okkar þjóðfélag — mannslíf,“ 
sagði Árni Johnsen á Alþingi. 

 Systkinin náðu ekki í 
björgunarbát fyrr en  
eftir margar tilraunir að 
kafa undir bátinn sem 
maraði á hvolfi. 

Árni Johnsen fyrrum alþingismaður og 
mikill baráttumaður fyrir innleiðingu 
sjálfvirks sleppibúnaðar.

H e i m s ó k n



Selfoss
Vélaverkstæði Þóris 
Austurvegi 69 
Sími: 482 3548

Vestmannaeyjar
Skipalyftan 
Eiði 8 
Sími: 488 3550

Ísafjörður
Þröstur Marsellíusson hf. 
Hnífsdalsvegi 27 
Sími: 456 3349

Reyðarfjörður
Launafl ehf, verslun 
Austurvegi 20a 
Sími: 414 9460 | 414 9462

Akureyri
Sandblástur & málmhúðun hf. 
Árstíg 6 
Sími: 460 1500

Sauðárkrókur
Kaupfélag Skagfirðinga 
 -byggingavörudeild, Eyrarvegi 21
Sími: 455 4610

Reykjavík
GASTEC ehf. 
Vagnhöfða 9 
Sími: 587 7000

Garðabær
Metal ehf.
Suðurhrauni 12b 
Sími: 545 4600

ÞÚ FINNUR NÁNARI UPPLÝSINGAR UM SÖLUSTAÐI OG UMBOÐ FYRIR IÐNAÐARGAS Á LINDE-GAS.IS

IÐNAÐARGASIÐ FÆST HJÁ LINDE GAS
Linde Gas, áður ÍSAGA, hefur í yfir 100 ár stutt við ört vaxandi íslenskan iðnað og framleiðslu 

ásamt því að sjá nú heilbrigðis kerfinu fyrir hágæða súrefni á öruggan og umhverfisvænan hátt.

Making our world more productive

v i ð tal

Finnbjörn Aðalvíkingur Her-
mannsson, forseti Alþýðusam-
bands Íslands,  hefur lengi 
verið í forystu í launabaráttunni. 
Finnbjörn, óraði þig nokkurn tíma 
fyrir því að þú ættir eftir að verða 
forseti ASÍ?
„Nei. Það var hvorki á stefnu-
skránni né sérstakt áhugamál hjá 
mér. Það er rétt sem þú segir, að 
ég hef verið lengi í þessari baráttu. 
Upphafið var ekki löngu eftir að 
ég útskrifaðist sem smiður en 
um 1980 var ég fyrst valinn sem 
varamaður í trúnaðarmannaráð og 
síðan kjörinn í stjórn í Trésmiða-
félagi Reykjavíkur um miðjan 
níunda áratuginn. Ég var þar í 
tvö ár og hætti þá enda kominn 
með fjögur börn á framfæri og því 
mikið að gera. Eftir stutt hlé kom 
ég svo aftur og var þá í stjórn allt 

þar til ég hætti störfum í vor, fyrst 
í Trésmiðafélaginu svo í Byggiðn 
en hún varð til þegar við sam-
einuðumst Félagi byggingamanna 
í Eyjafirði.

Árið 1997 var ég kosinn formað-
ur Trésmiðafélags Reykjavíkur í 
kjölfar þess að Grétar Þorsteins-
son, sem verið hafði formaður TR, 

var nokkuð óvænt kjörinn forseti 
ASÍ á þingi sambandsins. Ég 
hafði verið varaformaður TR um 
nokkra hríð og var því starfandi 
formaður frá þinglokum í október 
1996,  fram til apríl 1997 en þá 
var ég formlega kjörinn í emb-
ættið og gegndi því þar til ég lét af 
störfum nú í mars.“

Hvar kemur Samiðn inn í þetta?
„Árið 1998 var ég kjörinn for-
maður Samiðnar og gegndi því 
embætti fram til ársins 2015. Á 
þeim tíma var FIT, Félag iðn- og 
tæknigreina orðið stærsta félagið í 
Samiðn og orðnir frekir til valds-
ins og óskuðu því eftir að taka við 
stjórnartaumum þar. Mér fannst 
sjálfsagt að stíga til hliðar úr því 
embætti og gat ég þá einbeitt mér 
að störfum minnar iðngreinar.“

Finnbjörn Aðalvíkingur Hermannsson, forseti Alþýðusambands Íslands:

Okkur vantar fólk sem
gengst við því að vera 
talsmenn verkalýðsins

Við erum núna 
þátttakendur í stækkun 
fiskimjölsverksmiðjunnar 
hjá Síldarvinnslunni í 
Neskaupstað.

Byggiðn varð til þegar Tré-
smiðafélag Reykjavíkur  og Félag 
byggingamanna í Eyjafirði sam-
einuðust. Nýtt og sameinað félag 
gat ekki heitið Trésmiðafélag þar 
sem allar þær iðngreinar sem 
starfa við byggingar voru innan 
félagsins. Við byrjuðum á að 
nefna félagið Fagfélagið en það 

náði ekki fótfestu þar sem nafnið 
þótti ekki vera nógu lýsandi fyrir 
starfsemina og því varð nafnið 
Byggiðn fyrir valinu.“

Finnbjörn heitir Aðalvíkingur 
að seinna nafni. Fínt nafn og 
fátítt.

„Já, það hvá margir við að 
heyra það. Lengi vel var ég eini 

maðurinn í landinu sem hét 
Aðalvíkingur. Foreldrar mínir 
þurftu að hafa mikið fyrir því að 
fá að skíra mig þessu nafni. Tveir 
prestar höfðu neitað að skíra mig 
Aðalvíking en sá þriðji lét til 
leiðast. Ástæðan fyrir nafninu er 
sú að báðir foreldrar mínir eru úr 
Aðalvík á Hornströndum. Fólk 

Ég er ekki meira til bráðabirgða en svo að ég mun taka ákvörðun um hvort ég hætti þá eða hvort ég vilji halda áfram, það er að segja ef eftir-
spurn verður eftir mínum starfskröftum.

var hins vegar nauðbeygt til að 
flytja frá Hornströndum því þar 
var ekkert lengur við að vera og 
mikið harðbýli. Foreldrar mínir 
söknuðu þó alltaf heimahag-
anna. Ég fæddist árið 1954 eftir 
að foreldrar mínir voru nýlega 
fluttir hingað suður og það skýrir 
mögulega nafngiftina.“

Ert þú sá eini sem berð þetta 
fallega og íslenska nafn?
„Ég var einn um það lengi vel. 
Einn sonur minn vildi skíra son 
sinn Aðalvíking að millinafni 
en mannanafnanefnd hafn-
aði nafninu. Hann gaf sig ekki 
og eftir tveggja ára baráttu við 
mannanafnanefnd hafðist þetta. 
Því heitir eitt barnabarnanna 
minna Aðalvíkingur. Svo var 

v i ð tal

Tekið á því í Aðalvíkinni. 

Finnbjörn ásamt eiginkonu sinni, Guðríði Helgadóttur í Staðarkirkju í Aðalvík.



T í m a r i t  v m  -  j ú n í  2 0 2 3   4 5 

v i ð tal

það að einn frændi minn, en ég 
og pabbi hans erum systrasynir 
og nafnar, bætti Aðalvíkingi við 
nafnið sitt. Ég er mjög ánægður 
með það.“

Römm er sú taug. „Ég fer til 
Aðalvíkur á hverju ári. Við systk-
inin eigum hlut í húsi þar og 
eigum tíu daga á ári í húsinu og 
nýtum þann tíma vel. Ég fór fyrst 
til Aðalvíkur 1965. Eftir að ég 
varð fullorðinn hef ég farið þang-
að einu sinni til tvisvar á ári.“

Leiðin til Aðalvíkur liggur til 
Ísafjarðar eða Bolungavíkur og 
þaðan er siglt í Aðalvíkina. „Svo 
er farið með gúmmítuðru í land. 
Fyrst þegar ég byrjaði að fara til 
Aðalvíkur fengum við far með 
fiskibátum og þau voru margs 
konar fleyin sem varð að nota 
til að komast í land. Þarna er 
engin höfn og hafnarleysið hefur 
eflaust átt sinn þátt í að byggðin 
fór í eyði.“

Finnbjörn og systkini vitja Aðal-
víkur, á hverju ári og jafnvel oftar. 
En hvað með næstu kynslóð á 
eftir. Til dæmis börn Finnbjörns?
„Ég á tvö sett af börnum. Frá fyrra 
hjónabandi á ég fjóra stráka. Lengi 
vel dröslaði ég þeim með mér 
til Aðalvíkur, oft við misjafnar 
aðstæður en á þessum árum voru 
ekki áætlunarsiglingar í sama 
mæli og er í dag. Eflaust hefur 
það dregið úr áhuga þeirra á að 

fara þangað. Svo á ég tvær dætur 
úr seinna hjónabandi. Þær sleppa 
hverju sem er til að koma með í 
Aðalvíkina. Þyrftu þær að velja á 
milli utanlandsferðar og svo ferð 
til Aðalvíkur myndu þær eflaust 
velja Aðalvíkina. Það er ótrúleg 
upplifun að vera þarna, ekki síst 
fyrir nútímafólk því þar erum við 
komin norður fyrir rafmagn, sjón-
varp, tölvur og síma.“

Nú förum við að daglegu lífi 
Finnbjörns. Eins og kom fram 
fyrr í viðtali okkar hefur hann 
lengi verið í forsvari í verkalýðs-
hreyfingunni. Eflaust hefur margt 
breyst á þeim árum.

„Ég er svo gamall að ég 
upplifði 48 klukkustunda dag-
vinnuviku. Við unnum oftast 10 
tíma á dag fjóra daga vikunnar, 
föstudagar voru 8 tímar og svo 

Þeir flokkar sem telja  
sig vera til vinstri hafa 
meira talað um okkur  
en við okkur. Það hefur 
verið einkennandi  
fyrir þessa flokka.

var unnið til hádegis á laugar-
dögum. Þannig var vinnuvikan 
48 stundir í dagvinnu og 8 tímar 
í yfirvinnu.  Nú með 36 stunda 
vinnuviku er áskorunin að halda 
vinnunni innan þess tíma. Nú 
þurfum við að fara að verja þá 
friðhelgi einkalífs sem hefur 
áunnist.  Margar starfsstéttir hafa 
opnað heimili sín fyrir vinnunni. 
Við erum alltaf með símann og 
sitjum við tölvuna á kvöldin, jafn-
vel til að svara tölvupóstum vegna 
vinnunnar. Það eru ekki svo 
mörg ár síðan þetta varð veruleiki 
vinnandi fólks. Fyrir okkur sem 
störfum í stéttabaráttunni verða 
verkefnin fjölbreyttari en áður var 
en þetta er ekki allt neikvætt.“

Saman rifjum við upp eitt og 
annað frá fyrri tíð. Spjallið leiddi 
okkur að steypuvinnunni. „Þá um-
hverfðust menn. Þetta var kallað 
steypubrjálæði. Meira að segja ró-

legustu menn fylltust steypubrjál-
æði og hlupu með hjólbörur fullar 
af steypu við erfiðustu aðstæður. 
Þó svo að steypuvinnan hafi 
gjörbreyst með krönum sem hífa 
steypuna kemur samt alltaf yfir þá 
sama æðið, steypubrjálæðið.“

Nú er ekki steypubrjálæði hjá 
þér. Að vera í forystu fyrir Al-

þýðusambandið kallar eflaust á 
endalaus verkefni?
„Það er rétt. Þetta er starf sem 
fylgir mér allan sólarhringinn 
en það er hluti af starfinu.

Þegar þú ert beðinn um að 
gefa kost á þér sem forseti ASÍ, 
varstu í raun hættur störfum í 
verkalýðshreyfingunni. Hvað 
ætlaðir þú að fara að gera?
„Ég var ekki farinn að velta 
því mér af neinni alvöru. En 
ég ætlaði að hægja á mér í fé-
lagsmálum. Eins var ég að velta 
fyrir mér að taka upp hamarinn 
og fara að smíða. Þó þannig 
að ég myndi ráða tíma mínum 
sjálfur.

Svo æxlaðist þetta þannig 
að ég var beðinn um að fara 
í framboð. Eftir miklar bolla-
leggingar og mörg samtöl ákvað 
ég að láta slag standa.“

„Óli Björn Kárason er svo elskulegur að hann vill frelsa fólk frá því að þurfa að vera í stéttarfélögum.“

v i ð tal

Við höfum séð menn  
sem eru komnir með 
þrettán eða fjórtán  
kennitölur á sínum rekstri 
og virðast alltaf geta 
haldið ótrauðir áfram.



ASÍ var í vanda og þú  
færð eflaust vandasamt  
verkefni í fangið?
„Innan verkalýðshreyfingarinn-
ar hafa verið væringar sem hafa 
mikið ratað í fjölmiðla. Það eru 
tiltölulega fáir einstaklingar í 
forystu innan hreyfingarinnar sem 
eru ósáttir hver við annan en það 
ósætti tekur mikið pláss í um-
ræðunni og í fjölmiðlum. Á sama 
tíma má ekki gleymast að mikil-
vægt starf er unnið innan verka-
lýðshreyfingarinnar á hverjum 
degi og af miklum krafti.

Ágreiningurinn hefur því mið-
ur litað þá framþróun sem þarf 
að verða í starfi hreyfingarinn-
ar. Við náðum að klára síðustu 
samninga í skugga átakanna. 
Efling skrifaði ekki strax undir en 
gerði það þegar seinni miðlunar-
tillagan kom. Við höfum komist 
áfram en ágreiningurinn hefur 
ekki létt starfið.“

Finnbjörn. Þú verður sjötugur 
á næsta ári. Því spyr ég hvort þú 
sért fenginn í þetta starf til  
bráðabirgða?
„Ég var kjörinn til starfa í eitt 
og hálft ár. Venjan er að forseti 
sé kjörinn til tveggja ára í senn. 
Þar sem þinginu var frestað í 
sex mánuði þá eru þeir liðnir af 
kjörtímabilinu og ég var kjörinn 
til að sitja til næsta þings, sem 
verður í október 2024. Þá ætla ég 
að taka stöðuna. Ég er ekki meira 
til bráðabirgða en svo að ég mun 
taka ákvörðun um hvort ég hætti 
þá eða hvort ég vilji halda áfram, 
það er að segja ef eftirspurn verður 
eftir mínum starfskröftum. Ég er 
ekki tilbúinn að lýsa neinu yfir 
um hvað ég hyggst gera,  ég veit 
það ekki einu sinni sjálfur.“

Áður fyrr var það svo að  
sterkir verkalýðsleiðtogar sátu 
stundum á Alþingi. Vantar það 
núna. Þarf hreyfingin að hafa 
aðgang að þingmanni eða  
þingmönnum?
„Okkur vantar fleiri talsmenn 
á Alþingi og þá helst fólk sem 
er með rætur í verkalýðshreyf-
ingunni en það þarf ekki endilega 
að vera forystufólk einstakra fé-
laga. Okkur vantar fyrst og fremst 
fólk sem gengst við því að vera 
talsmenn verkalýðsins og er það 
í raun.

Því miður er því ekki til að 
dreifa í dag. Áður var forystufólk 
á þingi, til dæmis Guðmundur J. 

Guðmundsson, Karvel Pálmason, 
Karl Steinar Guðnason, Guð-
mundur H. Garðarsson, Guð-
mundur Hallvarðsson og fleiri. Ég 
hef fundið það í mínum störfum 
í verkalýðshreyfingunni að ekki 
er ætlast til þess að við tökum 
þátt í eða tökum pólitíska afstöðu, 
það er orðin einhver viðkvæmni 
í hreyfingunni okkar fyrir því. Á 
meðan þetta viðhorf er til staðar 
eignumst við ekki marga talsmenn 
á Alþingi. Sjálfur hef ég einu sinni 
verið í framboði til bæjarstjórnar 
í Kópavogi, árið 2004  muni ég 
rétt. Ég var í 29. sæti enda var 
markmið mitt aðallega að leggja 
mitt af mörkum til míns nærum-
hverfis. Eftir kosningarnar var ég 
svo kjörinn í bygginganefnd vegna 
minnar þekkingar á því sviði. En 
ég fékk eina útstrikun. Síðar kom 
sá einstaklingur til mín til að láta 
mig vita að hann hafi strikað nafn 
mitt út þar sem ég ætti ekki að 
vera að skipta mér af pólitík, ég 
ætti bara að einbeita mér að verka-
lýðsmálum.“

Bæði Samfylkingin og Vinstri 
græn eiga rætur í verkalýðshreyf-
ingunni. Fólkið þar hefur ekki sóst 
eftir að vera talsmenn ykkar?
„Þeir flokkar sem telja sig vera til 
vinstri hafa meira talað um okkur 
en við okkur. Það hefur verið ein-
kennandi fyrir þessa flokka.“
Sem forseti ASÍ hefur þú stöðu til 
að kalla þetta fólk til þín?
„Ég er byrjaður á samtali við 

v i ð tal

„Óli Björn Kárason er svo elskulegur að hann vill frelsa fólk frá því að þurfa að vera í stéttarfélögum.“

Ég er ekki meira til bráðabirgða en svo að ég mun 
taka ákvörðun um hvort ég hætti þá eða hvort 
ég vilji halda áfram, það er að segja ef eftirspurn 
verður eftir mínum starfskröftum.

stjórnmálamenn úr öllum flokk-
um. Það er sama með þau sem 
eru á þingi og okkur í verkalýðs-
baráttunni  að öll viljum við láta 
gott af okkur leiða, út frá okkar 
lífssýn, og ég trúi því að þetta 
fólk sé að vinna af heilindum. 
Ég hef talað við margt fólk víða 
á pólitíska sviðinu og það vantar 
ekkert upp á samstarfsviljann 
sem slíkan en það er annað með 
efndirnar.“

Það er búið að leggja fram frum-
varp á þingi þess efnis að skyldu-
aðild að verkalýðsfélögum verði 
afnumin?

„Já, Óli Björn Kárason er svo 
elskulegur að hann vill frelsa fólk 
frá því að þurfa að vera í stéttar-
félögum. Það hefur fyrir löngu 
sýnt sig að verkalýðsfélög eru 
nauðsynlegur bakhjarl launafólks 
þegar kemur að samningum við 

atvinnurekendur og að sjálfsögðu 
vilja atvinnurekendur gjarnan 
losna við þetta flækjustig. Ég ætla 
rétt að vona að þetta frumvarp 
verði ekki afgreitt úr þinginu en 
ef frumvarpið hans Óla Björns fer 
aftur af stað munum við berjast 
gegn því. Fólkið sem atvinnurek-
endur geta ráðskast með að vera 
ekki í verkalýðsfélögum er það 
fólk sem helst þarf að verja gegn 
brotum á vinnumarkaði og því er 
þetta frumvarp alger þversögn við 
meinta ætlan þingmannsins.

Það eru margir sem hafa horn 
í síðu verkalýðshreyfingarinnar, 
sem hefur verið tiltölulega sterk 

v i ð tal

á Íslandi. Það er ástæða fyrir því 
að það eru yfirleitt aðilar á hægri 
væng stjórnmála, sem telja að það 
hefti athafnafrelsi einstaklings-
ins að hafa reglur sem þrengja 
möguleika til brota á vinnumark-
aði. Við fáum oft hörð viðbrögð 
þaðan í málum eins og aðgerðum 
gegn kennitöluflakki, keðjuábyrgð 
aðalverktaka á undirverktökum 
sínum og framkomu gagnvart 
útlendingum sem hingað koma 
og er farið illa með. Sjálfstæðis-
flokkurinn ver í þessum tilfellum 
þá sem brjóta lögin með þessari 
afstöðu sinni en með sterkri verka-
lýðshreyfingu eiga menn ekki að 
komast upp með svona háttsemi.“

Mér heyrist að margt starf sé 
unnið hér, störf sem til dæmis 
fjölmiðlar sjá ekki, og heldur ekki 
félagsfólkið ykkar?
„Stéttarfélögin eru dagsdaglega að 
vinna að fjölbreyttum verkefnum 
fyrir sína félagsmenn, þar með 
talið að verja hagsmuni sinna 
félaga og rétta kjör þeirra. Mörg 
þessara verkefna eru einföld í 
sniðum en þegar ágreiningur kem-
ur upp fær launafólk nauðsyn-
legan stuðning frá sínu stéttarfé-
lagi og stundum er það forsenda 
þess að málin séu lagfærð. Oftast 
dugar að tala við atvinnurekend-
urna því yfirleitt eru atvinnurek-
endur heiðarlegt fólk. Önnur mál 
fara jafnvel til dómstóla. Þessi 
daglegu verkefni stéttarfélaganna 
rata nú  sjaldan í fjölmiðla.“

Nú ert þú búinn að vera  
lengi í baráttunni. Hversu oft 
sérð þú að sömu einstaklingarnir 
stundi launaþjófnað eða  
önnur svik, jafnvel aftur og  
aftur og aftur?

„Ég segi nú stundum þegar félags-
menn kvarta yfir að ég hafi ekki 
komið á vinnustaðinn þeirra, að þeir 
séu svo „óheppnir“ að vinna hjá 
heiðarlegum atvinnurekenda. Það 
er þannig að við sem höfum verið 
í forystu félaganna og starfsmenn 
félaganna  erum nánast alltaf að 
eltast við sömu atvinnurekendurna. 
Og það er ekki vegna kunnáttuleysis. 
Við höfum séð menn sem eru komn-
ir með þrettán eða fjórtán kennitölur 
á sínum rekstri og virðast alltaf geta 
haldið ótrauðir áfram. Nú er að 
bíða og sjá hvernig lögin sem voru 

Öllum á að vera ljóst að 
það er eitthvað að þegar 
einstaklingur er kominn 
með þriðju eða fjórðu 
kennitölu, hvað þá þegar 
kennitölurnar eru komnar 
í tveggja stafa tölu.

 „Vinna ASÍ snýst fyrst og síðast 
um þau verkefni sem snúa að því að 
standa vörð um réttindi launafólks og 
ég mun leggja mig allan fram við þau.“

v i ð tal

samþykkt, um að dæma megi menn 
frá atvinnurekstri, koma til með að 
gagnast. Vonandi verður ávinningur 
fyrir okkur með þessum nýju lögum. 
Stærsta vandamálið í þessu er það 
að þessir menn eru að keppa um 
verk við heiðarleg fyrirtæki.“

Finnbjörn segir að þrátt fyrir að 
vitað sé að kennitöluflakkarar 
bjóði í opinber verk, og allir þekki 
söguna, sé samt samið við þá. Ríki 
og sveitarfélög ættu að sýna gott 
fordæmi og hafna því að þeir fái að 
bjóða í verk.

„Þetta er stórt vandamál sem 
hefur verið lengi við lýði. Þótt 
við náum alltaf einhverjum 
áfangasigrum þá er til valdamik-
ið fólk sem fullyrðir að kenni-
töluflakk geti stuðlað að athafna-
frelsi. Öllum á að vera ljóst að 
það er eitthvað að þegar einstak-
lingur er kominn með þriðju 
eða fjórðu kennitölu, hvað þá 
þegar kennitölurnar eru komnar 
í tveggja stafa tölu. Þá má spyrja 
sig hverjir það séu sem hafi lent 
í vandræðum í viðskiptum við 
þessa aðila. Þetta er samfélags-

mein en ekki einkamál þessara 
aðila.“

 
Engum dylst að það eru átök 
milli forystfólks innan ASÍ. Þar 
standa fremst Vilhjálmur Birgis-
son og svo Sólveig Anna Jónsdótt-
ir. Munt þú, sem forseti ASÍ, reyna 
að ná sáttum milli þeirra?
„Vinna ASÍ snýst fyrst og síðast 
um þau verkefni sem snúa að 
því að standa vörð um réttindi 
launafólks og ég mun leggja mig 
allan fram við þau. Fyrst þarf að 
forgangsraða verkefnum og ég ber 
það undir alla aðila, sama hvort 
þeir eru í deilum innbyrðis eða 
ekki. Ég hef fulla trú á því að fólk 
geti sameinast um þau mikilvægu 
verkefni sem unnin eru á vett-
vangi ASÍ. Svo er annað mál hvort 
fólk sé í persónulegum deilum út í 
bæ. Ég ætla ekki að fara að ala fólk 
upp og fá það til að haga sér, það 
er ekki mitt hlutverk. Ég er búinn 
að ala upp sex börn og geri ekki 
meira af því.

Forystufólk í verkalýðshreyf-
ingunni er fullorðið fólk og 
vel meinandi en auðvitað með 
mismunandi sýn og skoðanir. 
Ef við getum unnið saman að 
þeim verkum sem við verðum að 
sinna, þá er mínu takmarki náð.“

Þetta er stórt vandamál sem hefur 
verið lengi við lýði. Þótt við náum 
alltaf einhverjum áfangasigrum þá 
er til valdamikið fólk sem fullyrðir 
að kennitöluflakk geti stuðlað að 
athafnafrelsi.

v i ð tal

v é la  r

Höfundur: Sigurjón Magnús Egilsson

F aðir minn, Sophus J. Niel-
sen, var verzlunarstjóri og 
síðar kaupmaður á Ísafirði, 

og var hann sá maður, sem átti 
hugmyndina og frumkvæðið að 
því, að fyrsti mótorinn var fluttur 
hingað til landsins 1902. Þannig 
stóð á, að faðir minn átti bróður, 
sem var verkstjóri hjá C. Moll-
erups mótorverksmiðjunum í 
Esbjerg. Um aldamótin skrifuðust 
þeir bræður oft á, en í þá daga 
var enginn ritsími kominn hér, 

og mjög strjálar póstsamgöngur 
við útlönd, en þó einkanlega við 
Vestfirði. Það mun hafa orðið 
upp úr þessum bréfaviðskiptum 
millum bræðranna, að bátamót-
orinn bar á góma, og það varð 
að samkomulagi, að faðir minn 
reyndi að gera tilraun með að flytja 
inn lítinn bátamótor til Íslands, 
ef ske kynni að þetta yrði til þess 
að gera sjómönnum sjósóknina 
auðveldari, sem í þá daga var mjög 
erfið og áhættusöm, á hinum litlu 
róðrabátum. 

Töldu að vélarhljóðið 
myndi fæla fiskana

Þegar fyrsti bátamótorinn kom til Íslands:

„Það mun hafa orðið upp 
úr þessum bréfaviðskipt-
um millum bræðranna, að 
bátamótorinn bar á góma, 
og það varð að samkomu-
lagi, að faðir minn reyndi 
að gera tilraun með að 
flytja inn lítinn bátamótor.“ 

Silfurtorgið á Ísafirði.

Föður mínum var alveg 
ljóst, að hér var við mikla 
erfiðleika að etja, þar sem 
hér var um nýjung að 
ræða, sem menn í þá daga 
höfðu misjafna skoðun á, 
en enga þekkingu. Mér 
er það minnisstætt sem 
drengur, að á heimili mínu 
á Ísafirði voru haldnir við-
ræðufundir til að ræða um 
kaup á þessum fyrsta mótor frá 
Mollerup, sem faðir minn vildi 
flytja til landsins, og sem síðar 
var pantaður.

Faðir minn var um þetta leyti 
meðeigandi Árna Gíslasonar í 
róðrabát. Var Árni formaður á 
bát þessum og gekk ágætlega. Í 
þennan bát var þessi fyrsti mótor 
settur. Um veturinn 1902, eða 
5. nóvember, kom þessi tveggja 
hesta mótor til Ísafjarðar. Föð-
ur mínum var strax ljóst, þegar 
hann pantaði mótorinn, að hér 
þyrfti meira með, það þyrfti að 
fá kunnáttumann, sem gæti látið 
mótorinn í bátinn og leiðbeint 
mönnum um meðferð hans. 
Fyrir milligöngu bróður síns í 
Esbjerg tókst föður mínum að fá 
hingað ungan mann frá Moll-
erupsverksmiðjunum, og kom 
hann til Ísafjarðar um leið og 
vélin kom. Maður þessi hét Jens 
H. Jessen ágætismaður, sem naut 
mjög mikilla vinsælda hér, og 
gerði hann sér mjög mikið far um 
að kenna sjómönnum meðferð 
á mótorum. Jessen setti upp 
vélaverkstæði á Ísafirði, sem var 

mjög fullkomið á þeim tíma, og 
hafa margir af þekktustu og beztu 
vélstjórum okkar fengið sína 
fyrstu tilsögn hjá Jessen á Ísafirði. 
Jens H. Jessen andaðist 1909, og 
var hans saknað af öllum sem 
hann þekktu, því hann var alveg 
sérstakt prúðmenni og öllum 
velviljaður.

Strax eftir að mótorinn var 
kominn til landsins, var byrjað 
að breyta bát þeim, sem átti að 

setja mótorinn í. Breyting þessi 
tók ekki mjög langan tíma, eftir 
þeim kringumstæðum, sem þá 
voru fyrir hendi. Þegar búið 
var að ganga frá niðursteningu 
vélarinnar, var hún reynd á landi 
og gekk í alla staði vel. Ég man 

eftir því, þó ungur væri, 
að það hafði gleymzt að 
senda koppafeiti um leið 
og mótorinn var sendur, og 
var það ráð tekið að slátra 
hesti og nota makkafeitið 
í stað koppafeitis, og 
heppnaðist þetta vel. 

Þann 25. nóvember 1902 
var reynsluförin farin, 
og vorum við bræðurn-
ir, ásamt föður mínum 
og fleirum í för þessari. 

Ferðinni var heitið til Hnífsdals 
og gekk ferðin eftir óskum. Sem 
dæmi um það, hve ótrúin var 
mikil á þessum mótorum, og þeir 
beinlínis álitnir manndrápstæki, 
man ég eftir því, að löngu seinna 
sagði móðir mín mér frá því, 
að áður en þessi reynsluför var 
farin, hefði kona á Ísafirði spurt 
sig um, hvert ekki væri nóg að 
maðurinn hennar (faðir minn) 
færi þessa ferð, þó svo blessað-
ir drengirnir væru látnir vera 
heima! Ferð þessi til Hnífsdals 
vakti mikla eftirtekt, sérstaklega 
meðal sjómanna, en dómarnir 
voru misjafnir, t. d. heyrði ég 
seinna, að sjómenn óttuðust 
að skellirnir frá útblástursröri 
mótorsins myndu fæla allan 
fisk burt. Þessi fyrsti mótorbátur 
byrjaði strax að stunda fiskveiðar. 
Uppfyllti hann öll skilyrði, og 
meira en búist hafði verið við. 
Báturinn gerði tvo róðra þegar 
róðrabátarnir gerðu aðeins einn, 
og einnig mun það hafa komið 
fyrir að þessi fyrsti bátur drægi 
róðrabátana til lands. Upp úr 
þessu fóru formenn sexæring-

„Ég man eftir því, þó 
ungur væri, að það 
hafði gleymzt að 
senda koppafeiti um 
leið og mótorinn var 
sendur, og var það ráð 
tekið að slátra hesti 
og nota makkafeitið 
í stað koppafeitis, og 
heppnaðist þetta vel.“

v é la  r

anna að sannfærast um ágæti 
þessara mótora, og nú byrjuðu 
pantanirnar að streyma inn til 
föður míns, sem varð einkaum-
boðsmaður fyrir C. Mollerup á ís-
landi. Eftir því sem ég man bezt, 
munu þeir sem næst pöntuðu 
mótora hafa verið Ásgeir Guð-
mundsson skipasmiður, Ísafirði, 
Guðmundur Sveinsson, Hnífsdal, 
Sveinn Jensson Skötufirði, og svo 
fleiri og fleiri. 

Í „Vestra“ 28. febrúar 1903 segir: 
„Með „Lauru“ voru pantað-
ar 5 vélar frá verksmiðju C. 
Mollerup í Esbjerg, sem hr. 
Sophus J. Nielsen er umboðs-
maður fyrir“. 

Það má máske segja, að þessi 
tegund af mótorum hafi ekki 
verið heppileg fyrir Ísland, enda 
komu brátt aðrar tegundir hingað, 
svo sem Alpha, Dan, og Hoff-
mannsmótorar, en Mollerup var sá 
fyrsti. Að þessi fyrsti mótor kom 

hingað til landsins, álít ég einn 
af merkustu atburðum þessarar 
aldar, og er það mjög merkilegt, 
að aldrei hefur verið getið um hér 
í blöðum hið sanna í þessu efni. 
Faðir minn hefur aldrei fengið 
neina viðurkenningu fyrir það, að 
eiga frumkvæðið að því að flytja 
inn fyrsta nothæfa bátamótorinn 
hingað, og um leið að fá hingað 
sérfræðing, sem kenndi mönnum 
meðferð mótorsins. 

Með því að flytja inn þennan 
fyrsta mótor, má segja að faðir 
minn sé sá, sem breytti alveg 
aðalatvinnuvegi Íslendinga, 
fiskiútveginum á opnum bátum 
í mótorbáta, og hafa án efa mörg 
mannslíf sparazt einmitt fyrir 
framsýni hans. 

Þau fáu ár, sem faðir minn 
lifði eftir að þessi fyrsti mótor 
kom til landsins, fylgdist hann 
vel með þeirri þróun sem varð 
á þessu sviði, og veit ég að það 
var konum mikil gleði og ánægja 
að tilraunin heppnaðist. Ég hefi 
hér í stórum dráttum skrifað um 
fyrsta mótormn, sem kom hingað 
til landsins og aðdragandann til 
þessa, en sjálfsagt mætti skrifa 
meira um það. Ég vil aðeins að 
þjóðin, og þá sérstaklega sjó-
mennirnir okkar viti hið sanna, 
hver það var sem hér reið á vaðið 
og þar með gjörbreytti stærsta 
atvinnuvegi okkar. 

Fridtiof Nielsen skrifaði greinina í 

Sjómannablaðið Víking á árinu 1947.

„Með því að flytja inn 
þennan fyrsta mótor,  
má segja að faðir minn  
sé sá, sem breytti alveg 
aðalatvinnuvegi  
Íslendinga, fiskiútveginum 
á opnum bátum.“

v é la  r

Eftirfarandi atvik kom fyrir á 
dönsku dieselmótorskipi með 
tvær Burmeister & Wain vélar 
2200 IHK. Vélarnar voru fjórgeng-
is Trunk-vélar með þrýstiloftsýr-
ingu. Segist vélstjóranum svo frá: 
„Dag nokkurn er skipið var á fullri 
ferð fór strokkur nr. 5 á stjórn-
borðsvél vél að „skjóta“ og það 
allkröftuglega. „Skotin“ endurtóku 
sig nokkrum sinnum, en svo varð 
þeirra ekki vart síðar þann dag. 
Það var nú álitið að orsökin mundi 
liggja í því, að eldsneytislokinn 
væri lekur, og þyrfti að skipta 
honum við fyrstu hentugleika. 
En „skotin“ endurtóku sig daginn 
eftir og nóttina þar á eftir og 
áframhaldandi með mismunandi 
millibili. Eldsneytislokinn var nú 
tekinn upp og bullutoppurinn eft-
irlitin, ef vera kynni að smurolía 
hefði safnast fyrir, en lokinn var 
þéttur og enginn vottur af bruna-
leifum. Olíudælan var einnig í 
góðu lagi.

Vélstjórarnir höfðu nú vakandi 
auga með þessum strokk, en það 
skeði — eins og oft vill verða — 
ekki neitt þegar þess er vænst. 
En „skotin“ héldu áfram endrum 
og sinnum, þó að alltaf gengi að 
öðru leyti vel. Allt var nú skoðað 
og prófað, og margskonar ágisk-
anir voru uppi um orsökina, en 
enginn hitti á það rétta, fyrr en 
eftir fjórar vikur. Smám saman 
var þetta atriði rannsakað frá 
öllum hliðum og kom mönnum 
þá í hug sá möguleiki, að kambur-

inn sem opnaði olíudæluna fyrir 
afturábak mundi vegna slits á 
gangskiptitækinu geta gripið 
hjólið á eldsneytisdæluarminum, 
og með því gefið olíu snemma 
á samanþr. slaginu, en hinar 
kröftugu sprengingar gáfu einmitt 
slíkt til kynna.

Einn vélstjóranna tók sér nú 
fyrir hendur að rannsaka þetta 
sérstaklega og sat hverja stund 
sem hann gat við komið framan 
við strokkinn. Eftir nokkra daga 
fékk hann loksins laun iðju sinn-
ar. Strokkurinn „skaut“ þá svo 
kröftulega, að lokið virtist ætla 
af honum og um leið uppgötvaði 
vélstjórinn leyndarmálið.

Eins og kunnugt er, er kambur 
eldsneytisdælunnar á þessari 
vélategund gerður úr tveimur 
helmingum, sem spenntir eru 
fastir með skrúfum. En til þess að 
stýra þessum tveimur helmingum 
er þeim megin sem kamburinn er, 

fellt inn í hann sívalt fjarlægðar-
stykki eins og „nót“ (sjá myndin). 
Hafði þetta litla stykki losnað 
í aftur-kambinum og við það 
hreyfðist það út úr gatinu. Gat 
það þá „fiskað“ hjólið á armi elds-
neytisdælunnar. Á þennan hátt 
fékk strokkurinn olíugjöf snemma 
á samanþr. slaginu og síðar sinn 
venjulega skammt þegar fram-
kamburinn hreyfði dæluna. Þetta 
var þá orsökin til þessara heift-
arlegu sprenginga í strokknum. 
Þegar „skotin.“ höfðu endurtekið 
sig tvisvar eða þrisvar sinnum, 
ýttist fjarlægðarstykkið inn aftur, 
og allt gekk þá eins og vera átti. 
Við athugun kom þá einnig í ljós, 
að brúnin á stykkinu var slitin af. 
Þegar búið var að festa stykkinu, 
gekk allt vel, og „skot“ hafa ekki 
komið fyrir í þeirri vél síðan. 
Þetta atvik er í rauninni ekki svo 
mikils vert, en af því að ástæð-
an var svo lítilfjörleg, en erfitt 
eftir henni að komast, geta línur 
þessar ef til vill sparað vélstjórum 
sem lenda í svipuðu ónauðsynleg 
heilabrot.

Úr vélarúminu
Frá fyrrri tíð:

Kambskífa fyrir eldsneytisdælu 
og eldsneytisdæluhjól. (a) 
Fram-kambskífa. (b) sívalt 
fjarlægðarstykki: (c) Aftur-
kambskífa. (d) sívalt fjarlægðarstykki  
laust og gengið út. (e) eldsneytisdæluhjól.

Á þennan hátt fékk 
strokkurinn olíugjöf 
snemma á samanþr. 
slaginu og síðar sinn 
venjulega skammt  
þegar framkamburinn 
hreyfði dæluna.

v é la  r

s ag a n

Í Morgunblaðinu frá því apríl 1925 
er merkileg grein. Höfundur kýs 
að notast við dulnefni og kallar sig 
„Kunnugur“.

Greinarhöfundur hefur inngang 
að hinni fínu sögu sem hann hefur 
að segja.

Kunnugur skrifar: „Það hefir 
verið siður blaðanna að geta þess, 
þegar einstaklingar þjóðfjelags-
ins sína af sjer óvenjulegan dugnað 
og hreysti. Er það vel við eigandi, 
því á bak við hetjuverkin stendur 
hetjusál, en enginn er sönn hetja, 
nema sá, sem er drenglyndur. 
Drenglynd i getur komið fram í 
ýmsum myndum, svo sem hjálp-
fýsi við aðra, fórnfýsi og skyldu-
rækni. Skylduræknin er trúmensk-
an við það hlutverk, sem maður 
hefir áformað að inna af hendi,“ 
skrifar „Kunnugur“.

„Tilefnið með þessum línum, er 
að forða frá gleymsku hetjuverkum, 
sem unnin voru hjer á Norðfirði 
síðastliðið sumar.

Maður er nefndur Jón Sigurðs-
son, rúmlega 69 ára að aldri, og á 
heima hjer á Norðfirði. Hann er 
í daglegu tali nefndur Jón „fóta-
lausi“, því hann varð fyrir því 
hörmulega slysi, fyrir mörgum 
árum, að missa báða fætur sína, 
neðan við hnjen. Gerðist það 
með þeim hætti, að hann lenti í 
sjóhrakningum á opnum báti í 
Seyðisfjarðarflóa. Varð hann að 
hafast við undir Skálanesbjargi í 
fjóra sólarhringa í grimdarfrosti, 
og snjóbyl, og kólu þá af honum 
fæturnir. Jón stundar sjó hjer á 

opnum bát, og rær oftast einn 
á. Hann stundaði sjóinn af svo 
miklu kappi síðastliðið sum-
ar, að jeg þekki ekkert dæmi 
því líkt, og aflaði afbragðs vel. 
Sótti hann mestan aflann suður 
í Sandvík, en sjóleið þangað er 
7—8 sjómílur, og ekkert góð, 
því fyrir „Norðfjarðarhorn“ er 
að fara, en þar er straumasamt 
og oft úfinn sjór. Jón stundaði 
veiðina með línu og beitti oftast 
skelfiski. — Undraðist jeg oft 
áræði hans að leggja einn á báti 
í svona langa sjóferð, á gamals-
aldri, og eiga svo fyrir höndum 
að sinna veiðiskapnum þegar á 
miðið kom. Jeg held, það hljóti að 
vera fremur vandasamt verk, að 
róa tveim árum og leggja lóðina 

jöfnum höndum, jafnvel í logni, 
hvað þá á vindi, öldum og straum-
sjó, eins og oft vill verða. En ekki 
bar á að þetta færi illa úr hendi 
fyrir Jóni, því hann aflaði jafnan 
afbragðsvel. Man jeg ekki eftir að 
aðrir bæru hærri hlut frá borði en 
hann, þó yngri væru og ófatlaðir. 
Hann mun hafa aflað fyrir nokkuð 
á þriðja þúsund krónur yfir sum-
arið. Svona framúrskarandi hetju-
skap, sem Jón hefir sýnt með sjó-
sókn sinni á gamalsaldri er skylt 
að halda á lofti. Það er ennfrem-
ur skylda þjóðfjelagsins að launa 
honum í ellinni, þegar kraftarnir 
taka að þverra, þann óvænta skerf 
sem hann á gamalsaldri leggur til 
þjóðarbúsins. Alt sem vel er gert, 
ber að launa vel.“

Jón „fótalausi“ réri einn 
Frá fyrrri tíð:

Jón varð að 
hafast við undir 
Skálanesbjargi í 
fjóra sólarhringa 
í grimdarfrosti, og 
snjóbyl, og kólu þá 
af honum fæturnir.

Heima er 
bezt

Gerumst 
áskrifendur 
– varðveitum söguna 

Þjóðlegt og fróðlegt 
tímarit síðan 1951

mikilsvert er að halda sögu þessa merka blaðs lifandi.

stöndum saman um það verk sem þegar 
hefur verið unnið sem og það sem koma skal.

Áskriftarsíminn er 823-1777



Hagnaðurinn  
er færður  
frá útgerðinni

Guðmundur Helgi Þórarinsson, formaður VM:

v i ð tal

Guðmundur Helgi Þórarinsson, 
formaður VM, á eftir að hnýta 
nokkrar hnúta í samninga-

málum. Búið er að gera marga samn-
inga en tveir eru eftir. Báðir erfiðir. 
Vélstjórar sem starfa hjá Orkuveitunni 
höfnuðu samningi. Þær viðræður eru 
því gangi núna. Sama er að segja um 
vélstjóra til sjós. VM, Sjómannasam-
bandið og Félag skipstjórnarmanna. 
Það voru einungis skipstjórnarmenn 
sem samþykktu samninginn. Hásetar 
og vélstjórar sögðu nei. Samningurinn 
var til tíu ára.

Það er mikið að gera hjá Guð-
mundi Helga Þórarinssyni formanni 
VM. Þegar ég hitti hann var hann 
nýkominn af enn einum fundinum 
með SFS.

Árangur?
„Nei.“

Staðan er greinilega snúin.  
Hvað gerðist?
„Við fórum saman í viðræðurnar og 
það varð til þess að erfitt var að koma 

sérkröfum frá okkur að í viðræðun-
um. Svo fór að okkur fannst við ekki 
getað farið lengra án átaka. Svo við 
skrifuðum undir samninginn. Við, og 
Sjómanna- og vélstjórafélagi Grinda-
víkur, reyndum á lokasprettinum að 
ná fram frekari kröfum en það tókst 
ekki.“

Hvað var það sem ykkar  
menn sættust ekki á?
„Sumum var brugðið yfir hvað samn-
ingurinn var til langs tíma, til tíu ára. 
Í heil fjögur ár höfum ekki fengið 
hækkun á kaupi. Í samningnum var 
ákvæði um launahækkun á vinnu vél-
stjóra í landi, þannig að breytingar á 
laununum myndu taka mið af launum 
í landi.

Sumum var brugðið yfir 
hvað samningurinn var  
til langs tíma, til tíu ára.  
Í heil fjögur ár höfum ekki 
fengið hækkun á kaupi. 

„Eins og þetta er núna þá eru þeir nánast með sömu laun og nemar.“

v i ð tal

Fiskverðsmálin eru í ákveðn-
um farvegi. Þeir sem vilja ganga 
lengst vilja fá allan fisk á markað. 
Hjá útgerðin er mikil andstaða 
við að fara þá leið. Þá misstu þeir 
stjórn á fiskverðinu. Þetta er erfið 
barátta þar sem útgerðin virðist 
hafa pólitíkusana sín megin. 
Við vitum að fara verður aðrar 
leiðir. SFS mun aldrei semja um 
þetta mál. Aldrei. Til að fá þessu 
breytt verður að fara manna á 
milli, efna til samtals við póli-
tíkusa. 

Útgerðin borgar veiðigjald af 
meðalverði úr löndun fiskiskipa. 
Þegar það breyttist og hætt var að 
taka mið af virðiskeðjunni allri, 
þá kom í ljós að fiskverðið lækk-
aði og hagnaðurinn er færður frá 
útgerðinni og yfir á fiskvinnsl-
una.

Eins réði miklu hvað samn-
ingurinn var til margra ára. 

Eins virðist mér menn ekki 
sáttir með þá hækkun sem við 
náðum á tímakaupinu. Vélstjórar 
á stórum og tæknivæddum skip-

um eru verkstjórar þegar viðgerð-
ir eru gerðar í landi. Stundum 
koma margir að til að vinna 
um borð. Vélstjórinn er sá sem 
stjórnar verkinu og hvað hann 
vill að verði gert. Þá gengur ekki 
að sá sé á lægsta kaupinu. Allir 
smiðjukarlarnir séu þá á hærri 
launum en vélstjórinn. Eins og 
þetta er núna þá eru þeir nánast 
með sömu laun og nemar. Það er 
ekki eðlilegt að sá sem stjórnar 
verkinu sé á lægstu launun-
um. Smiðjumennirnir eru vel 
flestir yfirborgaðir. Ég er viss um 
að það þekkist ekki að útgerðin 

borgi sínum mönnum hærra 
kaup en stendur í samningunum 
hverju sinni.

Áður tókst okkur að semja 
um hærra tímakaup. Í nokkur ár 
hefur SFS ekki léð máls á því. 
Við erum enn að reyna að fá 
lagfæringar á þeim atriðum sem 
mest brenna á mönnum. Þannig 
að samningar geti tekist.“

Vantar mikið upp  
á að samningar takist?
„Nei, mér finnst ekki vanta mik-
ið til þess að samningar geti tekist. 
Það sem stendur út af er helst 
breyting á skiptaprósentu þar sem 
menn fá borgað í tilgreinda séreign. 
Í samningnum sem var felldur var 
tilgreinda séreignin komin inn. 
Látið er sem útgerðirnar standi illa 
var lendingin sú að sjómennirnir 
okkar verða þá að borga hluta af 
henni sjálfir. Það var gert með því 
að fikta í skiptaprósentunni. Okkur 
þykir að búið sé að fikta of mikið í 
henni. Það er verið að klípa aðeins 
af henni. Þannig að þeir borgi sjálf-

„Atvinnurekendur verða sífellt harðari viðsemjendur.“

Látið er sem útgerðirnar 
standi illa, var lendingin 
sú að sjómennirnir verði 
þá að borga hluta af 
henni sjálfir.

v i ð tal



H V E N Æ R  F Ó R S T  Þ Ú  S Í Ð A S T  T I L  L Æ K N I S ?

Margir fara sjaldan eða aldrei ti l  læknis. 
Þú getur pantað þér tíma hjá næstum hvaða lækni sem er.

Vissir þú að Sjúkrasjóður VM endurgreiðir 100% af kostnaði sjóðfélaga  
vegna krabbameinsleitar, lungna- og hjartaskoðunar og heyrnarmælinga?

Þ ú  þ a r f t  e n g a r  á h y g g j u r  a ð  h a f a  e n  s ý n d u  s m á v e g i s  a ð g æ s l u

Það eru ekki miklar líkur á því að þú fáir krabbamein. Líkurnar aukast þó nokkuð þegar menn eru komnir yfir fertugt. 

w w w . v m . i s L a n d s f é l a g  í  v é l -  o g  m á l m t æ k n i

Krabbamein í 
blöðruhálskirtli

Blöðruhálskirtilskrabbamein  
er algengasta krabbameinið  

hjá körlum á Íslandi. 

Brjósta- og 
leghálskrabbamein

Brjósta- og leghálskrabbamein 
er algengasta krabbameinið  

hjá konum á Íslandi.

Krabbamein í ristli  
og endaþarmi

Ristilkrabbamein er næst 
algengasta krabbameinið  

hjá báðum kynjum.

Lungna- 
krabbamein

Lungnakrabbamein er þriðja 
algengasta krabbameinið  

hjá báðum kynjum.



6 4   t í m a r i t  V M  -  j ú n í  2 0 2 3

ir eitt til 1,5 prósent af tilgreindri 
séreign en fái þá til baka um tvö 
prósent launahækkun.

Við höfum ekki fengið beina 
launahækkun í langan tíma. 
En þarna fékkst hækkun sem 
fer í tilgreindu séreignina sem 
mennirnir geta ekki tekið út fyrr 
en þeir eru orðnir það fullorðnir 
að þeir fái hennar notið. Til-
greinda séreignin er erfanleg. Það 
er mikill kostur.“

Tilgreind séreign og sér-
eign eru ekki það sama. Til-
greind séreign skerðir greiðslur 
frá Tryggingastofnun, öfugt við 
það sem séreign gerir.

„Þetta er sérstakt samspil og 
fólk áttar sig oft ekki á hvað er að 
gerast. Fleiri og fleiri átta sig á að 
þetta þýðir fleiri krónur, þó ekki 
megi taka þær út strax. Það yrði 
gott ef við getum lagað þetta, sem 

myndi þá kosta útgerðina um 
hálfan milljarð á ári. Mér skilst, 
þrátt fyrir fréttir af methagnaði 
útgerðarinnar, þá geti þær ekki 
staðið undir þessu.“

Eins og áður sagði samþykktu 
skipstjórnarmennirnir samninginn 
sem VM og Sjómannasambandið 
felldu. Hefur það áhrif á viðræður 
ykkar og útgerðarinnar?
„Ég held að það hafi farið betur 
ef við stæðum saman í gegnum 
þetta.“

Guðmundur, það er mörg ár frá 
síðasti samningi ykkar og SFS. 
Hefur nokkur verið án nýs samn-
ings í eins langan tíma og þið?
„Það er ekki alveg svo. Þegar við 
skrifuðum undir samning 2017 
þá höfðum við verið án samnings 
í sjö ár. Mér finnst sjómenn ekki 

njóta sannmælis þegar kemur að 
þessu þegar kemur að aflaverð-
mæti. Hagnaður fyrirtækjanna 
skiptir milljörðum á ári. Mörg 
þessara fyrirtækja eru að skila 
methagnaði. Það eykst sem verður 
eftir hjá útgerðinni. Það verður 
alltaf meira eftir hjá fyrirtækjun-
um. Sjómennirnir eru ráðnir upp 
á hlutaskipti. Vissulega hafa þeir 
ágætis kaup.“ 

Atvinnurekendur verða sífellt 
harðari viðsemjendur. Gefa helst 
ekkert eftir, ekki eina tommu, 
í skjóli þess að sett verði lög á 
verkföll. Sem betur fer slapp það 
nú í síðustu verkföllum. Yfir 
okkur hangir samt alltaf ógn um 
að sett verði lög á okkur. Það er 
ótrúlegt að þessi fámenna þjóð 
geti ekki komið sér saman um að 
dreifa þeim mikla auði sem við 
eigum sanngjarnt á milli okkar.“

„Ég held að það hafi farið betur ef við stæðum saman í gegnum þetta.“

v i ð tal



VERTU MEÐ VINNUTÍMANA Á HREINU
Klukk er nýtt og frítt tímaskráningarapp fyrir launafólk. Þú skráir vinnutímana þína með einum 
smelli í Klukk og veist þá nákvæmlega hversu mikið þú vinnur og hvenær. Hægt er að virkja 
staðsetningarbúnað í appinu sem minnir þig á að klukka þig inn eða út.
Náðu þér í Klukk í AppStore eða á GooglePlay.

Nánar á asi.is/klukk 

Kristinn Kristjánsson járnsmíða-
meistari fæddist í Leirhöfn á 
Melrakkasléttu hinn 27. dag 
ágústmánaðar 1885. Voru foreldrar 
hans hjónin Kristján Þorgrímsson 
og Helga Sæmundsdóttir, sem 
um langt skeið bjuggu í Leirhöfn. 
Voru þau alþekkt sæmdarhjón og 
heimili þeirra í hvívetna fyrir-
mynd. Kristján var hinn mesti 
dugnaðarmaður að hverju sem 
hann gekk, og fékkst nokkuð við 
smíðar. Samt mun hagleikur sá, 
sem snemma varð vart hjá son-
um hans, meira hafa komið frá 
móðurættinni. Helga var bráðgáfuð 
kona og mikilhæf. Vafalaust hafa 
þau hjónin verið samhent með 
gestrisni sem annað. En sennilega 
mun það meira hafa verið verk 
Helgu, að heimilið varð um marga 
áratugi athvarf bágstaddra, og er 
það enn í dag.

 Kristján faðir Kristins andað-
ist meðan synir hans voru enn í 
bernsku. Hinir elstu, Jóhann og 
Kristinn voru 8—10 ára að aldri. 

Og sökum þess að Jóhann var 
mjög bókhneigður, kom það meir 
á Kristinn að annast bústjórnina 
framan af. Var þess þá enginn 
kostur að Kristinn gæti farið að 
heiman til smíðanáms. En heima 
fyrir var að ýmsu góð aðstaða til 
að nema á eigin hönd, smiðja og 
smíðaáhöld, nægilegt efni til að 
vinna úr og oft góður tími til að 
æfa sig. Varð Kristinn þannig að 
mestu sjálflærður í smíðunum, 
eins og margir sem lengst hafa 
komist í þeirri grein.

 Það kom snemma í ljós, að þeir 
bræður í Leirhöfn voru framgjarn-
ir og atorkumiklir. Á unga aldri 
byggðu þeir vandað íbúðarhús 
úr steinsteypu heima í Leirhöfn 
og var það fyrsta steinhúsið sem 
byggt var í Norður-Þingeyjarsýslu. 
Er húsið svo vandað, að það er 
enn meðal vönduðustu húsa í 
héraðinu.

 Þótt margt væri unnið og 
til alls vandað, sem gert var 
í Leirhöfn, voru járnsmíðar 

samt höfuðgrein Kristins. Hann 
útvegaði sér öll hin bestu áhöld 
til járnsmíða, sem kostur var á 
og efnahagur hans leyfði, t.d. 
má geta þess, að eitt sinn á yngri 
árum sínum fékk hann vitneskju 
um að austur á fjörðum væri til 
sölu rennibekkur úr hvalveiða-
stöð, sem var lögð niður. Leið 
ekki á löngu uns bekkurinn var 
kominn heim í smiðjuna í Leir-
höfn. Er hann þar enn, fágaður og 
starfhæfur sem nýr væri.

 Höfuðáhugamál Kristins hefir 
ætíð verið að innleiða ný og betri 
áhöld til að vinna með, en áður 
þekktust. Hann hefir meðal 
annars fundið upp áhald til að 
hvetja með ljái. Má vera að sú 
smíði þurfi endurbóta við til þess 
að verða nothæf. En hugmyndin 
er frumleg, og er vonandi, að 
þessi litla vél eigi eftir að taka 
nægilegum endurbótum til þess 
að hún verði við allra hæfi.

 En sá hlutur frá hendi Kristins, 
sem besta viðurkenningu hefir 

Oft er erfitt að
ryðja nýjungum braut

Frá fyrrri tíð:

hlotið, er hin einfalda renna, sem 
notuð er við að leggja fiskilínur. 
Um hana þarf ekki að ræða hér. 
Hún hefir hlotið sinn dóm og 
hann góðan. Það var frá upphafi 
hugmynd Kristins, að gera fleiri 
endurbætur á aðferðinni við að 
leggja fiskilínur. Ekki hefir annað 
„slegið í gegn“ en rennan um-
rædda, enn sem komið er. En það 
er oft erfitt að ryðja nýjungum 
braut. Vel mætti vera, að margt 
nytsamt kæmi enn frá Kristni, 
ef hann hefði aðstöðu til þess að 
vinna í næði að endurbótum á 
hugmyndum sínum. Hefir alþingi 
okkar oft lagt meiri upphæðir í 
óvissu en þótt það greiddi Kristni 
árlega nokkurn styrk til þess að 
vinna að áhugamálum sínum í 
góðu næði. Það gæti vel borgað sig 
fyrir þjóðina.

Kristinn í Leirhöfn er svo sér-
stæð persóna og „intelligent“ að 
hann mun seint gleymast þeim, 
sem einhverju sinni hafa kynnst 
honum. Athyglisgáfan og hug-
kvæmnin er með afbrigðum og 
skal eitt dæmi þess tilgreint hér.

Um þar síðustu aldamót kom 
Stefán Einarsson í Möðrudal heim 
úr utanför og hafði með sér hand-
snúna vél til að saxa hálm. Hugðist 
Stefán að nota áhald þetta til þess 
að gjöra melstengur nothæfar til 
skepnufóðurs. En það mun lítt 
hafa heppnast, og lá vélin ónotuð 
áratugum saman heima í Möðru-

dal, uns hún komst í eigu Kristins. 
Sagði hann til að byrja með, að 
svona áhöld ættu aðeins við þar 
sem atvinnurekandinn hefði ráð 
á ókeypis þrælavinnu. En innan 
skamms setti hann vélina í sam-
band við mótor, sem hann notaði 
í smiðju sinni, og notaði hana til 
þess að saxa niður þurrkuð hrogn-
kelsi til kúafóðurs. Síðar fékk han 
vindrafstöð, sem hann lætur nú 
snúa vélinni.

Þetta er ólíkt 
rafvirkjunnni að því leyti 
að þetta er allt sýnilegt; 
allt sem múrarinn gerir er 
frekar sýnilegt eins og að 
flísa og hlaða veggi.

Kristinn Kristjánsson járnsmíðameistari.

Pikkaló  
í Gullfossi

Stuttar sögur af Eyrinni:

p i s t i ll

Höfundur: Sigurjón Magnús Egilsson

S em unglingur vann ég tals-
vert á Eyrinni. Og kunni 
vel við það. Í þá daga 

var Gullfoss flaggskip skipaflota 
Eimskips. Þar sem nú er Gaukur á 
Stöng var kaffistofa Eyrarkarlanna. 
Við lausráðnu röðuðum okkur upp 
í tvær einfaldar raðir og svo pikk-
uðu verkstjórarnir þá úr sem þeir 
völdu til að vinna þann daginn.

Ég var lánsamur. Var valinn 
flesta daga. Ekki síst þegar Gull-
foss var að koma. Þá fengu allir 
ungir verkamenn vinnu. Vorum 
settir í hreina og fallega bláa 
sloppa yfir fötin okkar. Einhvers-
konar júníform. Okkar hlutverk 
var að fara  um borð og aðstoða 
farþegana við að bera farangur 
þeirra upp á Miðbakka þar sem 
Gullfoss lá einatt þegar hann var 
í Reykjavík.

Þetta var skemmtileg vinna. 
Töskurnar voru vissulega þungar 
margar hverjar. Sumir farþeganna 
yrtu ekki á okkur meðan aðrir 
heilsuðu og jafnvel spjölluðu við 
okkur Eyrarstákana.

Mér er einn sérlega minnis-
stæður. Það var Ármann Snæv-
arr, sem þá var rektor Háskóla 
Íslands muni ég rétt. Bæði var að 
Ármann heilsaði mér með virkt-
um og eins talaði hann vinalega 
við mig. Ég var töskurnar upp 
eins og mér var ætlað. Þegar allur 
farangur Ármanns og hans konu 
var kominn upp á Miðbakka, 
gekk rektorinn til mín og þakkaði 
mér fyrir aðstoðina. Að auki gaf 
hann mér þjórfé.

Sumir gáfu þjórfé. Aðrir ekki. 
Við sáum nánast strax hvaða 
farþegar myndu gefa þjórfé 
og hverjir ekki. Því betri sem 
framkoma þeirra var því voru 

meiri möguleikar á að fá þjórfé. 
Okkur dreymdi alla um að fá 
smápening frá farþegunum. Ekki 
man ég hvað Ármann gaf mér 
mikið. Framkoma hans við mig 
fátækan strákinn í Eyrarvinnunni 
var verðmætari.

Danskar kartöflur í fjögur lestinni
Gott og vel. Þegar farþegarnir voru 
úr augsýn kom fulltrúi Eimskips 
og tók af okkur sloppana. Þá var 
okkur gert að fara niður í fjögur 

Ég var lánsamur.  
Var valinn flesta daga.  
Ekki síst þegar Gullfoss 
var að koma. Þá fengu allir 
ungir verkamenn vinnu.

Eyrarkarlar við störf sín.

P i s t i ll

lestina og skipa upp dönskum kar-
töflum. Sumar kasúldnar. Vinnan 
í fjögur lestinni var ólík starfi 
pikkalóanna.

Lestaropið var lítið. Lestin 
mun stærri. Við urðum því að 
bera fimmtíu kílóa kartöflusekki, 
tveir og tveir saman um nokkra 
vegalengd. Erfið vinna fyr-
ir óharðnaða unglingsstráka. En 
ekki leiðinleg. Það var góður andi 
og okkur þótti kaupi bara ágætt.

„Guð launi fyrir mig“
Á eyrinni unnu margir sérstakir 
karlar. Sumir leiðinlegir, aðrir 
skemmtilegir. Þannig var það. Hér 
ætla ég að segja af einum þeirra. 
Ég var orðinn sautján ára og 
kominn með bílpróf. Pabbi átti þá 
gamlan enskan Wolseley. Gerðan 
fyrir vinstri umferð. Stýrið var því 
„vitlausumegin“. Ég var stundum 
á bílnum hans pabba. Bifvélavirk-
inn Egill var oftast ekki duglegur 
að laga eigin bíla. Oftast var ekki 
hægt að setja Wolseleyinn í fyrsta 

gír og stundum ekki í annan 
heldur. Þá gat verið kúnst að taka 
af stað.

Jæja, aftur niður á Eyri. Sá 
sem ég ætlaði að segja frá hét 
Sveinbjörn. Fullorðinn maður, 
góðlegur en fótlúinn. Þegar ég var 
á Wolseleyinum hans pabba bauð 
ég Sveinbirni einatt far heim á 
leið. Þó ég þyrfti að taka á mig 
krók. Sveinbjörn þáði alltaf farið. 
Hann fór út á horni Hringbrautar 
og Birkimels.

Sveinbjörn hafði nokkuð fyrir 
því að stíga út úr bílnum. Þegar 
hann var kominn út úr bílnum 
beygði hann sig og sagði, horfði á 
mig og áður en lét hurðina aftur 
sagði hann; „guð launi fyrir mig“. 
Ekkert veit ég um hvort guð hafi 
gert það. Enda er það ekki aðal-
málið. Ef Sveinbjörn hefði kvatt 
mig á hefðbundinn hátt væri ég 
eflaust búinn að gleyma þessu 
fyrir langa löngu.

Ekkert betri en hver annar
Þegar ég vann á eyrinni skarst 
odda milli stjórnenda Eimskips 
og eyrarkarlana. Deilan var um 
færslu á kaffitímum og kannski 
var eitthvað fleira undir. Jæja, 
í Lindarbæ var fundur. Troð-
fullur salur. Óttarr Möller for-
stjóri var mættur. Þar var líka 
fullorðinn eyrarkarl sem hét 
Sigurður Sveinsson. Hinn vand-
aðasti maður. Var það gamall að 
hann átti kannski að vera hættur. 
Vegna mannkosta fékk hann starf 
við að laga trossurnar og splæsa 
nýjar.

Það var heitt í kolunum á 
fundinum í Lindarbæ. Sumir 
göspruðu, flestir þögðu. Ekki 
Óttarr Möller. Hann hélt ræðu og 
að henni lokinni bað Sigurður 
gamli Sveinsson um orðið. Hann 
andmælti forstjóranum og hvatti 
karlana til aðgerða.

Óttarri var sýnilega brugðið 
við ræðu Sigurðar. Forstjórinn 
sagðist undrandi að eins góður og 
vænn maður Sigurður var, talaði 
með þessum hætti.

Þá stóð Sigurður upp 
með kreftann hnefa og sagði 
eitthvað á þessa leið: Ég er hvorki 
betri né verri en hver annar hér 
inni.

Ég man ekki hver endir 
deilunnar varð. Enda þá orðinn 
sjómaður að aðalstarfi. 

Óttarri var sýnilega 
brugðið við ræðu 
Sigurðar. Forstjórinn 
sagðist undrandi að eins 
góður og vænn maður 
Sigurður var, talaði með 
þessum hætti.

Oftast var ekki hægt að setja Wolseleyinn í fyrsta gír og stundum ekki í annan heldur.  
Þá gat verið kúnst að taka af stað.

P i s t i ll



Vissir þú að Sjúkrasjóður VM endurgreiðir 100% af kostnaði sjóðfélaga  
vegna krabbameinsleitar, lungna- og hjartaskoðunar og heyrnarmælinga?

Þ ú  þ a r f t  e n g a r  á h y g g j u r  a ð  h a f a  e n  s ý n d u  s m á v e g i s  a ð g æ s l u

Markmið hvers og eins ætti að vera að hreyfa sig reglulega, borða hollt og láta fylgjast með blóðþrýstingi og kólesteróli. 

w w w . v m . i s L a n d s f é l a g  í  v é l -  o g  m á l m t æ k n i

Kransæðasjúkdómur
Helstu einkenni kransæðasjúkdóms eru verkur, þrýstingur, sviði 

eða önnur einkenni fyrir brjósti sem koma helst við áreynslu.

Lungnasjúkdómar
Einkenni geta verið t.d. verið morgunhósti með 
slímmyndun,vaxandi mæði, einkum við áreynslu. 

H V E N Æ R  F Ó R S T  Þ Ú  S Í Ð A S T  T I L  L Æ K N I S ?

Margir fara sjaldan eða aldrei ti l  læknis. 
Þú getur pantað þér tíma hjá næstum hvaða lækni sem er.

þ r au t i r

Notið tölustafina frá 1-9. Allir tölustafirnir eiga að 
koma í hverja heildarlínu, lárétt eða lóðrétt, líka 
innan hvers 3x3ja reita kassa. Sami tölustafur má ekki 
koma tvisvar fyrir í sömu heildarlínu (9 reita) lárétt 
eða lóðrétt, og ekki heldur innan hvers kassa.

Í óreglulegum sudoku eru kassarnir fyrir hina 9 tölustafi 
ekki reglulegir en þrautin er eftir sem áður sú sama. 
Það er, að eingöngu má nota hvern tölustaf frá 1 upp í 
9 í hverjum kassa, þótt hér séu þeir óreglulegir og að í 
hverri línu, lárétt og lóðrétt gildir það sama og í öðrum 
sudogu að aðeins má hver tala koma fyrir einu sinni.

Í þessari gátu á að finna hvaða bókstafi hver tala í reitunum stendur fyrir. Við gefum 
upp þrjá stafi og góð byrjun er að setja þá stafi alstaðar þar sem við á í gátunni og rekja 
sig síðan áfram með ágiskunaraðferðinni. Gott ráð er til dæmis að leita uppi tölur sem 
líklega tákna tvöfalda samhljóða og þá stafi sem telja má að séu algengari en aðrir.

SudokuGetur þú leyst þessa ...

Óregluleg Sudoku

© 2018 KrazyDad.com © 2018 KrazyDad.com

© 2018 KrazyDad.com © 2018 KrazyDad.com

© 2018 KrazyDad.com

Challenging Jigsaw Sudoku by Krazydad, Volume 1, Book 54

"Saddle your dreams before you ride em."
-- Mary Webb

Jigsaw Sudoku #5

2 7 9 5
1 2 4

2 8

1 4 3 7

4 8
1 5 3

7 9 2 3

Jigsaw Sudoku #6

9
1 2

7 5 8 1
6 1 8

4 6 7
9 4 6 3

2 7
4

Jigsaw Sudoku #7

2 3 6
7 8
6 7
9 1 8

8 7 2
5 4

2 9
4 5 3

Jigsaw Sudoku #8

9 5 4 2
5 3

8
2 7
1 8 9 2

1 3
9

9 6
2 6 5 4

Lykilkrossgáta

 ... hvaða tala á að vera þar sem 
spurningarmerkið er?



Möl og sandur

Sjómannasamband Íslands

Blikksmiðjan Vík ehf

Skógarafurðir ehf

Endurskoðun Vestfjarðar

Kraftvélar

Vaðlaheiðargöng

Aðalvík ehf

Álnabær ehf

Akureyrarbær

DMM Lausnir ehf

Kælitækni ehf

Þörungaverksmiðjan

Súðavíkurhreppur

Malbikunarstöðin Höfða

Faxaflóahafnir

Óskum sjómönnum, og landsmönnum öllum, 
heilla á sjómannadeginum

Sendu lausnarorð á skrifstofu VM eða á vm@vm.is ásamt nafni og heimilisfangi fyrir 20. ágúst.

Dregið verður úr innsendum lausnum. Í verðlaun er vetrarhelgarleiga í einu af orlofshúsum VM.

Vinningshafi krossgátu úr 2. tölublaði 2022 er Jón Helgason.

Einungis félagsmenn geta sent inn lausnarorð

k r o s s g áta

LYFTA HEILAN
HLJÓÐFÆRI

ÓDYGGÐ
TÆR SÁRAR

LISTILEGA

KRAUMI

HEILU

BÓL LASIN

SKRIMTA

SKILDINGA

TVÍHLJÓÐI

HLJÓÐFÆRI
GEGNA NÚMER

RÍKI Í 
AMERÍKU

ÁNÆGJA

SKRAUT-
STEINN

HVAÐ

IÐKA MÓÐINS
KRANI

YFIR-
BREIÐSLA

EIND TILVIST KAMBUR GEISLA
FLYGSA

GLÆPA-
FÉLAG

NÆRÐAR
UMSTANG

HAFNA

GOLF 
ÁHALD

RÁNDÝR

SÝNI
ÓNÆÐI

SKARÐ ÓVERU-
LEGUR

FRÁ-
BITINN

MÁLMUR

PRUFA

PILA

MÆLI-
EINING

NORNA-
SKÖP

FISKUR DYLJA MEGNA SPIL
VERKFÆRI

TÁLKN-
BLAÐ

SKRÁ

HÁTÍÐ
AFBAKA

RÆKTA
TVEIR EINS

MEGIN
DUGLEGURBYTTA

GÓLA

PÁSA
ÖRK

SPROTI

VAN-
ÞÓKNUN

YFIRSJÓN
DREYRI

LÁNAR
SKENKING NOT

ÍÞRÓTT

TÆTA

GLUNDUR

LETUR-
TÁKN

BYRÐI

RÝTA

Í RÖÐ

ÞRÓTTUR

Í RÖÐ

TVEIR 
EINS

MEIRI SMÁBITIMESSING

SPRENGI-
EFNI BOLUR

1

Óskum sjómönnum, og landsmönnum öllum, 
heilla á sjómannadeginum

RÆKTUNARSAMBAND 
FLÓA OG SKEIÐA

Sjómanna- og vélstjórafélag 
Grindavíkur

Óskum sjómönnum, og landsmönnum öllum, 
heilla á sjómannadeginum

Óskum sjómönnum, og landsmönnum öllum, 
heilla á sjómannadeginum

Vélsmiðja Suðurlands
Selfossi • Gagnheiði 5 •      482 1980



Eimskipafélag Íslands sendir öllum sjómönnum 
og 	ölskyldum þeirra heillaóskir í tilefni dagsins 
með kærri þökk fyrir þeirra mikilvæga starf.

Til hamingju með
daginn sjómenn


